
ᐊᖓᔪᖅᑲᐅᑎᓄᑦ ᓇᐃᓈᕆᔾᔪᑎ 

 

ᓄᓇᕗᑦ ᒐᕙᒪᒃᑯᑦ, ᐊᕙᑎᓕᕆᔨᒃᑯᑦ (DOE) ᑭᒡᒐᖅᑐᐃᔨᖏᑦ ᑐᓴᖅᑎᑦᑎᓂᖃᓚᐅᖅᑐᑦ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂᑦ 

(HTO) ᖁᓪᓗᖅᑑᒥ ᐊᒻᒪ ᐊᐅᓚᑦᑎᖃᑎᒌᓐᓂᕐᒧᑦ ᐱᓕᕆᖃᑎᖏᑦ ᐃᖃᓗᑦᑑᑦᑎᐊᒥ ᓯᑎᐱᕆ 28, 2018. 

ᐱᔾᔪᑎᒋᓗᐊᓚᐅᖅᑕᖓ ᑖᒃᑯᓄᖓ ᑐᓴᖅᑎᑦᑎᓂᐅᔪᒧᑦ ᐊᑐᓕᖁᔭᐅᔪᓂᑦ ᐊᐅᓚᑦᑎᓂᕐᒧᑦ ᖃᓄᐃᓘᖅᑕᐅᔪᑦ ᓴᖅᑭᖅᑐᑦ 

ᖃᐅᔨᔭᐅᔪᓂᑦ 2015-2017 ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ (DUC) ᖃᐅᔨᓴᓂᕐᒧᑦ ᐱᓕᕆᐊᒥᑦ. 

ᑐᓴᖅᑎᑦᑎᓂᖃᖅᑎᓪᓗᒋᑦ, ᑐᓴᕋᔅᓴᓂᑦ ᑐᓂᓯᔭᐅᓚᐅᖅᑐᑦ ᐱᔾᔪᑎᖃᖅᑐᑦ ᖃᐅᔨᓴᓂᕐᒧᑦ ᑎᑎᕋᖅᓯᒪᔪᑦ, ᐊᐅᓚᑦᑎᓂᕐᒧᑦ 

ᐊᑐᓕᖁᔭᐅᔪᑦ. ᐃᓱᒫᓘᑕᐅᔪᑦ ᐊᒻᒪ ᑐᓴᖅᑕᐅᔪᑦ, ᐊᐅᓚᑦᑎᖃᑎᒌᓐᓂᕐᒧᑦ ᐱᓕᕆᖃᑎᖏᓐᓂᑦ, ᐃᓱᒪᒋᔭᐅᓚᐅᖅᑐᑦ 

ᑭᖑᓪᓕᖅᐹᒥ ᕿᒥᕐᕈᑎᓪᓗᒋᑦ ᖃᐅᔨᓴᓂᕐᒧᑦ ᐅᓂᒃᑳᓂᑦ ᐊᒻᒪ ᑐᓂᔭᐅᓚᐅᖅᑎᓐᓇᒋᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᓐᓄᑦ (NWMB).  

ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᐊᒻᒪ ᐃᓚᒋᔭᐅᔪᑦ ᓄᓇᓕᒻᒥ ᐊᖏᓚᐅᖅᑐᑦ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ 

ᐱᒻᒪᕆᐅᔪᒥᑦ ᐃᓚᒋᒻᒪᒍ ᒫᓐᓇᐅᔪᒥᑦ ᓂᕿᔅᓴᓄᑦ, ᐊᒻᒪ ᑖᒃᑯᐊ ᑦᑐᐃᑦ ᐊᒥᓲᓂᖏᑦ ᖃᑦᑏᓐᓇᕈᖅᐸᓪᓕᐊᔪᑦ. 

ᖁᕝᕙᓯᓐᓂᖓ ᑖᒃᑯᓄᖓ ᖃᑦᑏᓐᓇᕈᖅᐸᓪᓕᐊᓂᖏᑦ ᐃᓱᒫᓗᓇᖅᑐᖅ. ᐅᓪᓗᒥ ᒫᓐᓇᐅᔪᒥᑦ, ᐊᑐᓕᖅᑎᑕᐅᓂᖓ 

ᑲᑎᑦᑐᒋᑦ ᑐᑦᑐᑕᐅᔪᓐᓇᖅᑐᑦ (TAH) ᐃᑲᔪᖅᓱᑕᐅᖏᑦᑐᖅ ᓄᓇᕗᑦ ᒐᕙᒪᒃᑯᑦ, ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ, 

ᐅᕝᕙᓘᓐᓃᑦ ᓄᓇᓕᐅᔪᓄᑦ. ᑭᓯᐊᓂᓕ, ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᐊᒻᒪ ᓄᓇᓕᒻᒥ ᐃᓚᒋᔭᐅᔪᑦ ᑕᑯᔅᓴᐅᑎᑦᑎᔪᑦ 

ᓴᖏᔪᒥᑦ ᐱᓕᕆᐊᓂᑦ ᐊᒻᒪ ᓯᕗᒃᑲᑕᓂᕐᒧᑦ ᐊᑐᓕᖅᑎᑕᐅᓂᖓᓄᑦ ᓄᓇᓕᒻᒧᑦ ᐊᐅᓚᑕᐅᔪᖅ ᖃᓄᐃᓕᒋᐊᕈᑏᑦ 

ᐱᓕᕆᐊᖃᖅᑐᓂᑦ ᒫᓐᓇᐅᔪᒥᑦ ᖃᑦᑏᓐᓇᕈᖅᐸᓪᓕᐊᓂᖏᓐᓄᑦ. ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᓇᒻᒥᓂᖅ ᐊᐅᓚᑦᑎᓂᕐᒧᑦ 

ᐱᓕᕆᐊᖃᕈᒪᔪᑦ ᐃᓕᓴᕆᔭᐅᓗᑎ. ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᑕᑯᔅᓴᐅᑎᑦᑎᓯᒪᔪᑦ ᐱᔪᒪᓂᖃᐃᓐᓇᖅᑐᑎ 

ᐃᓚᒋᔭᐅᓗᑎ ᐊᐅᓚᑕᐅᓂᖏᓐᓄᑦ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᐱᖃᑕᐅᑎᑕᐅᓪᓗᑎ ᖃᐅᔨᓴᓂᕐᒧᑦ ᑐᑦᑐᓂᑦ 

ᐃᓚᐅᖃᑕᐅᖏᓐᓇᕐᓗᑎ ᑲᑎᒪᓂᐅᔪᓂᑦ ᐊᒻᒪ ᐊᐅᓚᑦᑎᓂᕐᒧᑦ ᐱᕙᓪᓕᐊᓂᐅᔪᓂᑦ. ᐅᑯᐊ ᐅᓂᒃᑳᑦ 

ᓇᓗᓇᐃᔭᐃᖅᓯᓇᓱᐊᖅᑐᑦ ᐅᖃᐅᓯᔅᓴᕆᔭᐅᔪᓂᑦ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓄᑦ ᑖᒃᑯᓇᓂ ᑲᑎᒪᓂᐅᔪᓂᑦ. 

ᖃᓄᐃᓕᖓᓂ 

ᑖᓐᓇ ᐅᓂᒃᑳᓕᐊᖑᔪᖅ ᓴᖅᑮᕗᖅ ᐊᕙᑎᓕᕆᔨᒃᑯᑦ ᐱᓕᕆᕝᕕᖓᑕ ᐱᐅᓂᖅᐹᒥ ᐱᓕᕆᐊᕆᔭᖏᓐᓂᒃ 

ᑕᒻᒪᖅᓯᒪᙱᑦᑐᒃᑯᑦ ᓄᐊᑦᑎᓂᕐᒧᑦ ᑐᑭᓯᒋᐊᕈᑎᒃᓴᓕᒫᓂᑦ ᐅᖃᐅᓯᐅᓚᐅᖅᑐᓂ ᑲᑎᒪᖃᑎᖃᖃᑦᑕᖅᑎᓪᓗᒋᑦ 

ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᒃᑯᖏᓐᓂᒃ.  

ᐃᓱᒪᒋᔭᐅᔪᑦ ᑕᒡᕙᓂ ᑕᐃᑲᙶᖏᑦᑐᑦ ᐊᕙᑎᓕᕆᔨᒃᑯᑦ ᐱᓕᕆᕝᕕᖓᓂ, ᓄᓇᕗᒻᒥ, ᐅᕝᕙᓘᓐᓃᑦ ᓄᓇᕗᑦ 

ᒐᕙᒪᒃᑯᖏᓐᓂ. 

1.0  ᐅᓂᒃᑳᑉ ᐱᔾᔪᑎᖓ ᐊᒻᒪ ᐋᖅᑭᒃᓱᖅᓯᒪᓂᖓ 

ᐅᓂᒃᑳᑦ ᓄᐊᑦᑎᓇᓱᐊᖅᑐᑦ ᐊᒻᒪ ᓇᓗᓇᐃᔭᐃᓇᓱᐊᖅᑐᑦ ᐅᖃᐅᓯᔅᓴᓂᑦ, ᐊᐱᖅᑯᑎᓂᑦ, ᐃᓱᒫᓘᑕᐅᔪᓂᑦ, ᐊᒻᒪ 

ᐊᑐᖅᑕᐅᖁᔭᐅᔪᓂᑦ ᓴᖅᑭᖅᑕᐅᔪᑦ ᑐᓴᖅᑎᑦᑎᓂᖃᖅᑎᓪᓗᒋᑦ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂᑦ ᑐᔅᓯᕌᖑᔪᒥᑦ 

ᐊᐅᓚᑦᑎᓂᕐᒧᑦ ᐊᑐᓕᖁᔭᐅᔪᓂᑦ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᖏᓐᓄᑦ. ᓇᓗᓴᐃᔭᖅᓯᒪᔪᑦ ᐊᒻᒪ ᑎᑎᕋᖅᑕᐅᓯᒪᔪᑦ 

ᐅᕙᓂ ᑕᑯᔅᓴᐅᑎᑦᑎᑐᐃᓐᓇᖅᑐᑦ ᑐᓂᔭᐅᓚᐅᖅᑐᓂᑦ ᑲᑎᒪᓂᖃᖅᑎᓪᓗᒋᑦ.  

2.0  ᐱᔾᔪᑎᖓ ᑲᑎᒪᖃᑎᖃᕐᓂᕐᒧᑦ 

ᐱᖃᑕᐅᑎᑦᑎᔭᕇᓚᐅᖅᑎᓪᓗᒋᑦ ᐊᒻᒪ ᑲᑎᒪᓂᐅᔪᓂᑦ 2015-2018 (ᐅᐃᒍᖓ I), ᑐᕌᒐᓪᓗᐊᑕᕆᓚᐅᖅᑕᖓ 

ᐱᖓᔪᐊᓐᓂ ᑲᑎᒪᑎᑦᑎᓂᐅᔪᓂᑦ, ᐋᖅᑭᑦᑕᐅᔪᖅ ᐊᒻᒪ ᑐᑭᒧᐊᖅᑎᑕᐅᓪᓗᓂ ᐊᕙᑎᓕᕆᔨᒃᑯᓐᓄᑦ, ᑐᓴᖅᑎᑦᑎᓗᑎ 

ᐊᐅᓚᑦᑎᓂᕐᒧᑦ ᐊᑐᓕᖁᔭᐅᔪᓂᑦ ᓴᖅᑭᖅᑐᑦ 2015-2017 ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᖃᐅᔨᓴᓂᕐᒧᑦ ᐱᓕᕆᐊᒥᑦ 

ᖃᓄᐃᓐᓂᕆᔭᖏᓐᓂ. ᑕᐃᒪᐃᑦᑐᑦ ᐊᑐᓕᖁᔭᐅᔪᑦ ᒪᓕᓐᓂᖃᖅᑐᑦ ᒫᓐᓇᕋᑖᖅ ᐊᖏᖅᑕᐅᓚᐅᖅᑐᒥ ᑎᑳᒍᓪᓖᑦ ᐊᒻᒪ 

ᔫᓐᔨᐊᓐ ᑐᑦᑐᐃᑦ ᐊᐅᓚᑦᑎᓂᕐᒧᑦ ᐸᕐᓇᐅᒻᒥᑦ ᑐᑦᑐᐃᑦ ᖃᑦᑏᓐᓇᕈᕆᐊᖅᓯᒪᑎᓪᓗᒋᑦ. ᑖᒃᑯᐊ ᑲᑎᒪᓂᐅᔪᑦ 

ᐱᕕᔅᓴᖃᖅᑎᑦᑎᓚᐅᖅᑐᑦ ᑎᑎᕋᖅᑕᐅᓗᑎ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓄᑦ ᐊᑐᖅᑕᐅᖁᔭᐅᔪᑦᐱᓕᕆᐊᖃᕈᓐᓇᓂᐊᕐᒪᑕ 

ᑐᔅᓯᕌᖏᓐᓂ ᐊᒻᒪ ᑕᑯᔅᓴᐅᑎᑦᑎᓗᓂ ᒫᓐᓇᐅᔪᒥᑦ ᓄᓇᓕᒻᒧᑦ ᐊᐅᓚᑕᐅᔪᖅ ᐊᐅᓚᑦᑎᓂᕐᒧᑦ ᐱᓕᕆᐊᑦ. 

ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᑐᓴᖅᑎᑕᐅᓚᐅᖅᑐᑦ ᐃᓕᓴᕆᔭᐅᓯᒪᓪᓗᑎ ᑭᒡᒐᖅᑐᐃᔪᑦ ᐊᖑᓇᓱᓐᓂᕐᒧᑦ ᓄᓇᓕᒻᒥ ᐊᑖᓂ 

ᓄᓇᕗᒻᒥ ᓄᓇᑖᕈᒻᒥᑦ ᐊᖏᕈᒻᒥᑦ (NLCA).  

2.1  ᑲᑎᒪᓃᑦ ᐋᖅᑭᒃᓱᖅᓯᒪᓂᖏᑦ 

ᑲᑎᒪᓂᖃᖅᐸᓚᐅᖅᑐᑦ ᐅᓐᓄᒃᑯᑦ ᐊᒻᒪ ᐅᓪᓛᒃᑯᑦ ᐊᒻᒪ ᐊᑯᓂᐅᓂᖏᑦ ᐊᔾᔨᒌᑉᐸᓚᐅᖏᑦᑐᑦ ᐊᑯᓐᓂᖏᓐᓂ 1 ᑎᑭᑦᑐᒍ 

3 ᐃᑲᕐᕋᐃᑦ ᐅᑯᓂᐊᓂᖏᑦ ᑐᓐᖓᓂᖃᖅᑐᖅ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᐱᖃᑕᐅᓂᖏᓐᓄᑦ. ᑖᒃᑯᐊᓴᐃᓐᓇᐃᑦ 

ᑐᑭᓯᒋᐊᕈᑏᑦ (ᑐᑦᑐᐃᑦ ᖃᓄᐃᓕᖓᓂᖏᑦ, ᐊᑐᓕᖁᔭᐅᔪᑦ ᐊᐅᓚᑦᑎᓂᕐᒧᑦ ᐸᕐᓇᐅᒻᒥᑦ, ᐊᒻᒪ ᐊᑐᓕᖁᔭᐅᔪᑦ 

ᐅᓂᒃᑳᓂᑦ) ᑐᓂᔭᐅᓚᐅᖅᑐᑦ ᐊᒻᒪ ᐃᓱᒪᒋᔭᐅᔪᑦ ᑎᑎᕋᖅᐅᓪᓗᑎ. ᑲᑎᒪᓂᐅᔪᓄᑦ ᑲᑎᒪᑎᑦᑎᓚᐅᖅᑐᑦ ᐊᒻᒪ 

ᑐᑭᒧᐊᖅᑎᑎᓪᓗᑎ ᐊᕕᑦᑐᖅᓯᒪᔪᒧᑦ ᐆᒪᔪᓂᑦ ᖃᐅᔨᓴᖅᑎᒧᑦ, ᐊᒻᒪ ᐆᒪᔪᕐᓂᐊᖅᑏᑦ ᐱᖃᑕᐅᓚᐅᖅᑐᑦ ᖁᓪᓗᖅᑑᒥ 

ᑎᑎᕋᖅᑕᐅᓪᓗᑎ ᐅᖃᐅᓯᐅᔪᑦ. ᑐᓂᔭᐅᔪᑦ ᐋᖅᑭᔅᓯᒪᓂᖓ ᐊᑐᖅᑕᐅᒋᐊᖃᖅᑐᒃᑰᓚᐅᖅᑐᑦ ᐊᒻᒪ ᐆᒪᔪᕐᓂᐊᑎᒃᑯᑦ 

ᑲᑎᒪᔨᖏᑦ ᐊᐱᖅᓱᖃᑦᑕᖁᔭᐅᓚᐅᖅᑐᑦ, ᓴᖅᑮᓗᑎ ᐃᓱᒫᓘᑕᐅᔪᓂᑦ, ᐊᒻᒪ ᐅᖃᐅᔾᔨᒋᐊᕐᓗᑎ ᑐᔅᓯᕌᖑᔪᒥᑦ 

ᐊᑐᓕᖁᔭᐅᔪᓂᑦ. ᒪᑐᐃᖓᓚᐅᖅᑐᖅ ᐅᖃᖃᑎᒌᓐᓂᐅᔪᖅ.  

3.0  ᐃᓄᐃᑦ ᐊᒻᒪ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᑐᓴᖅᑎᑦᑎᓂᕐᒧᑦ ᓇᓗᓇᐃᔭᖅᓯᒪᓂᖏᑦ 

ᑐᕌᒐᕆᔭᖓ ᑖᔅᓱᒧᖓ ᑐᓴᖅᑎᑦᑎᓂᕐᒧᑦ ᓇᓗᓇᐃᖅᑎᐊᖅᑕᐅᓚᐅᖅᑐᖅ ᐊᖅᓴᒪ ᐊᑦᑐᐊᓂᓖᑦ ᑐᑭᓯᒋᐊᕈᑏᑦ 

ᑐᓂᔭᐅᓚᐅᖅᑐᑦ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓄᑦ ᑲᑎᒪᓂᖃᓚᐅᖅᑎᓐᓇᒋᑦ, ᐊᒻᒪ ᐱᒋᐊᕐᓂᖓᓂ ᑲᑎᒪᓂᐅᑉ. ᐊᒥᓲᔪᑦ 

ᐊᔾᔨᒌᐸᓗᐃᑦ ᐊᐱᖅᑯᑏᑦ, ᐃᓱᒫᓘᑕᐅᔪᑦ, ᐊᒻᒪ ᐊᑐᖅᑕᐅᖁᔭᐅᔪᑦ ᓴᖅᑭᑕᐅᔪᑦ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓄᑦ.  

ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᐱᒻᒪᕆᐅᔪᒥᑦ ᓂᕿᔅᓴᖃᖅᑎᑦᑎᔪᖅ ᓄᓇᓕᓐᓄᑦ, ᐱᓗᐊᖅᑐᒥ ᑐᑦᑐᑕᐅᔪᓐᓇᖅᑐᑦ 

ᑭᓪᓕᖃᖅᑎᑕᐅᓂᖏᓐᓄᑦ ᐳᓘᓅᔅ−ᑲᓇᓐᓇᖅ ᐊᒻᒪ ᕿᖓᐅᒻᒥ ᑐᑦᑐᖏᓐᓂ. ᐊᒥᓱᒐᓚᐃᑦ ᐃᓚᒋᔭᐅᔪᑦ ᐊᔾᔨᒌᖏᑦᑐᓂᑦ 

ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂᑦ ᐅᖃᓚᐅᖅᑐᑦ ᐱᒻᒪᕆᐅᓂᖏᓐᓄᑦ ᓂᕿᔅᓴᕆᓗᒋᑦ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ 

ᓇᓗᓴᐃᖅᑕᐅᓯᒪᔪᒧᑦ ᐊᒥᓲᓂᖏᓐᓄᑦ ᑲᔾᔪᓰᓐᓇᕈᓐᓇᓂᐊᕐᒪᑕ ᐊᖑᓇᓱᓐᓂᕐᒧᑦ ᐱᔪᓐᓇᐅᑎᖏᑦ ᐊᒻᒪ 

ᐃᓱᒫᓗᒋᓕᖅᐸᓪᓕᐊᔭᖏᑦ ᑭᓪᓕᖃᖅᑎᑕᐅᔪᓐᓇᕐᓂᖏᓐᓄᑦ ᑖᒃᑯᐊ ᐱᔪᓐᓇᐅᑏᑦ ᑐᑦᑐᐃᑦ 

ᖃᑦᑏᓐᓇᕈᖅᐸᓪᓕᐊᑐᐃᓐᓇᖅᑲᑕ. ᐅᑯᐊ ᐃᓚᖏᑦ ᓇᓗᓴᐃᔭᖅᓯᒪᔪᑦ ᑐᓴᖅᑎᑦᑎᓂᕐᒧᑦ.  

3.1.1  ᖁᓪᓗᖅᑑᖅ ᐆᒪᔪᕐᓂᐊᑎᒃᑯᑦ ᑲᑎᒪᓕᖏᑦ ᑐᓴᖅᑎᑦᑎᓂᕐᒧᑦ ᓇᓗᓇᐃᔭᖅᓯᒪᓂᖏᑦ – 2018 

ᐱᓕᕆᐊᖑᔭᕆᐊᓕᒃ: ᑐᔅᓯᕌᖑᔪᖅ ᐅᓚᑦᑎᓂᕐᒧᑦ ᐊᑐᓕᖁᔭᐅᔪᑦ ᓴᖅᑭᖅᓯᒪᔪᑦ ᐅᕙᓐᖓᑦ 2015-2017 ᑎᑳᒍᓪᓖᑦ ᐊᒻᒪ 

ᔫᓐᔨᐊᓐ ᑐᑦᑐᐃᑦ ᖃᐅᔨᓴᖅᑕᐅᓂᖏᓐᓄᑦ ᐱᓕᕆᐊᒥᑦ ᖃᓄᐃᓐᓂᕆᔭᖏᓐᓂᑦ. 

 

ᐱᔾᔪᑎᖓ ᑲᑎᒪᖃᑎᖃᕐᓂᕐᒧᑦ: 

ᐊᔾᔨᐅᖏᑦᑐᒃᑯᑦ ᑲᑎᒪᓂᐅᔪᖅ ᐋᖅᑭᑦᑕᐅᓚᐅᖅᑐᖅ ᖁᓪᓗᖅᑑᒥ ᔪᓚᐃ 18, 2018. ᐱᔾᔪᑎᓪᓗᐊᑕᕆᔭᖓ 

ᑲᑎᒪᓂᐅᔪᒥᑦ ᐱᖃᑕᐅᑎᓪᓗᒋᑦ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᐅᖃᐅᓯᐅᕙᓪᓕᐊᔪᓂᑦ ᑎᑳᒍᓪᓖᑦ ᐊᒻᒪ ᔫᓐᔨᐊᓐ 

ᑐᑦᑐᖏᓐᓂ ᓯᕗᓂᔅᓴᒥ ᐊᐅᓚᑕᐅᓂᖏᓐᓄᑦ ᐊᑐᓕᖁᔭᐅᔪᑦ. ᑲᑎᒪᓂᐅᓚᐅᖅᑐᖅ ᐱᕕᔅᓴᖃᖅᑎᑦᑎᓚᐅᖅᑐᖅ 

ᑐᓴᖅᑎᓪᓗᒋᑦ ᓈᓚᒋᐊᖅᓯᒪᔪᑦ ᑖᒃᑯᐊ ᐊᕙᑎᓕᕆᔨᒃᑯᑦ ᐊᑐᓕᖁᔨᖏᑦᑐᑦ ᑲᑎᑦᑐᒋᑦ ᑐᑦᑐᑕᐅᔪᓐᓇᖅᑐᓂᑦ 

ᑐᓐᖓᓂᖃᖅᑐᑎᑦ ᐊᑐᐃᓐᓇᐅᔪᓂᑦ ᑐᑭᓯᒋᐊᕈᑎᓂᑦ.  

 

ᐅᓪᓗᖓ: ᔪᓚᐃ 18, 2018 

 

ᑭᒡᒐᖅᑐᐃᔩᑦ: 

ᐊᒫᓐᑕ ᑐᒫᓐᑦ (ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓄᑦ ᐊᐅᓚᑦᑎᔨ) 

ᓕᐅᕆ ᐊᑦᔪᓐ (ᐆᒪᔪᓕᕆᔩᑦ ᑲᑐᔾᔨᖃᑎᒌᑦ ᐃᒃᓯᕙᐅᑕᖅ) 

ᔭᐃᑯ ᐸᓚᓐᖓᔮᖅ (ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓄᑦ ᐃᓚᒋᔭᐅᔪᖅ) 

ᓯᑖᓐᓕ ᑳᐸᓐᑐ (ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓄᑦ ᐃᓚᒋᔭᐅᔪᖅ) 

ᐹᐱ ᐊᓂᕕᓗᒃ (ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓄᑦ ᐃᓚᒋᔭᐅᔪᖅ) 

ᓖᓴ−ᒪᕇ ᓕᐊᑯᓘᒃ (ᐊᕙᑎᓕᕆᔨᒃᑯᑦ, ᐊᕕᑦᑐᖅᓯᒪᔪᒧᑦ ᐆᒪᔪᓂᑦ ᖃᐅᔨᓴᖅᑎ) 

ᕋᓱ ᐊᕿᐊᕈᖅ (ᐊᕙᑎᓕᕆᔨᒃᑯᑦ, ᐆᒪᔪᕐᓂᐊᖅᑎ ᐃᖅᑲᓇᐃᔭᖅᑎᖓ) 

 

ᓇᐃᓈᖅᓯᒪᔪᑦ ᐅᖃᖃᑎᒌᒍᑎᑦ: 

 

ᑖᒃᑯᐊ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᖁᕕᐊᓱᓚᐅᖅᑯᑦ ᓇᓗᓇᐃᖅᓯᔭᕆᐊᔅᓴᖅ ᐃᖅᑲᓇᐃᔭᖅᑎᖃᓕᕐᖓᑕ ᓄᓇᕗᑦ 

ᑐᙵᕕᒃ ᑎᒥᖁᑎᖓᓂ ᐊᑐᐃᓐᓇᐅᑎᑦᑎᓂᐊᕐᓗᓂ ᑲᑎᖅᓱᖅᓯᒪᕈᓘᔭᖅᑐᓂᑦ ᖃᐅᔨᒪᓂᐅᔪᓂᑦ ᕿᒥᕐᕈᖃᑦᑕᓂᐊᕐᓗᓂ 

ᒐᕙᒪᓕᕆᓂᕐᒧᑦ ᐅᓂᒃᑳᓂᑦ ᐊᒻᒪᓗ ᐱᔾᔪᑎᓕᓐᓂᑦ ᐊᐅᓚᑦᑎᓂᕐᒧᑦ ᐊᑐᓕᖁᔭᐅᔪᓂᑦ.  

 

ᑖᒃᑯᐊ ᒫᓐᓇᐅᔪᒥ ᐊᐅᓚᑦᑎᓂᕐᒧᑦ ᐊᑐᓕᖁᔭᐅᔪᑦ ᐅᖃᐅᓯᐅᓚᐅᖅᑯᑦ. ᖁᕐᓗᖅᑑᖅ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᑦ 

ᖃᓄᐃᓕᐅᖃᑦᑕᖅᓯᒪᓕᕇᖅᑯᑦ ᓴᖅᑭᑎᑦᑎᓇᓱᑦᑐᑎᑦ ᐆᒪᔪᓕᕆᓂᕐᒧᑦ ᖃᓄᐃᓕᖓᓂᐅᔪᓂᑦ. ᑕᐃᑲᙵᐸᓗᒃ 2007, 

ᑖᒃᑯᐊ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᒪᓕᒐᕋᓛᖏᑦ ᐃᑲᔪᖅᓱᐃᖏᒻᒪᑕ ᓇᓪᓕᐊᓐᓂᑐᐃᓐᓇᖅ 

ᓄᓇᓕᓐᓃᙶᙱᑦᑐᓂᑦ ᐊᖑᓇᓱᒋᐊᖅᐸᑦᑐᓂᑦ. ᑕᐃᒪᐃᒻᒪᑦ, ᑖᒃᑯᐊ ᓄᓇᓕᓐᓃᙶᙱᑦᑐᓂᑦ ᐊᖑᓇᓱᒃᑕᐅᒍᓐᓇᖅᑐᑦ 

ᓂᕕᖓᑖᑦ (35) ᑖᒃᑯᓄᖓ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᑕᐃᑯᙵᑐᐃᓐᓇᓚᐅᕐᖓᑕ ᐃᖃᓗᑦᑑᑦᑎᐊᖅ 

ᐆᒪᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ ᐊᑐᖅᑕᐅᓂᐊᕐᓗᑎᑦ ᐃᒪᓐᓇ: 10 ᐃᖃᓗᑦᑑᑦᑎᐊᕐᒥ ᓄᓇᓕᓐᓃᙶᙱᑦᑐᑦ 

ᐊᖑᓇᓱᒃᑕᐅᒍᓐᓇᖅᑐᑦ ᐊᒻᒪᓗ 5 ᓄᓇᓕᓐᓂ ᐊᖑᓇᓱᒃᑕᐅᒍᓐᓇᖅᑐᑦ ᐊᐅᓚᔾᔨᔨᓄᑦ ᐊᒻᒪᓗ ᑖᒃᑯᐊ ᐊᒥᐊᒃᑯᖏᑦ 

20 ᓂᕕᖓᑖᑦ ᓴᓂᕐᕙᖅᑕᐅᓯᒪᓂᐊᖅᑐᑎᑦ. ᑖᒃᑯᐊ ᖁᕐᓗᖅᑐᖅ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐃᓱᒫᓘᑎᖃᖅᑯᑦ 

ᓄᓇᓕᓐᓃᙶᙱᑦᑐᓂᑦ ᐊᖑᓇᓱᒃᑕᐅᒍᓐᓇᖅᑐᓂᑦ, ᑕᒪᒃᑯᐊ ᐊᖑᓇᓱᓐᓃᑦ ᓇᔾᔪᓕᓐᓂᑦ ᐱᔪᒪᓂᖃᕐᓂᖅᓴᐅᒻᒪᑕ. 

ᑕᒪᓐᓇ ᐃᓱᒪᒋᔭᐅᓪᓗᓂᑎ ᐱᔪᑎᐅᔪᒥᑦ ᐱᒻᒪᕆᐅᔪᖅ ᑖᒃᑯᐊ ᓇᔾᔪᓖᑦ ᐱᔭᐅᖁᙱᓪᓗᒋᑦ “ᐱᐅᔪᓂᑦ” 

ᑭᓇᐅᓂᕐᒥᓃᙶᖅᑐᑦ ᐊᐅᓪᓛᖅᑕᐅᓲᖑᒻᒪᑕ ᑕᒪᒃᑯᐊ ᖃᑦᑎᐅᓂᕆᔭᖏᑦ ᓴᙱᔪᒦᖁᓪᓗᒋᑦ ᐊᒻᒪᓗ ᑲᔪᓯᓂᖃᑦᑎᐊᑎᒃᑯᑦ 

ᕿᑐᕐᖏᐅᕈᓐᓇᖁᓪᓗᒋᑦ.  

 

ᑖᒃᑯᐊ ᖁᕐᓗᖅᑐᖅ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐅᖃᐅᓯᖃᖃᑦᑕᖅᓯᒪᒻᒪᕆᑉᐳᑦ ᑕᒪᓐᓇ ᖃᐅᔨᓴᕐᓂᖅ 

ᖁᕝᕙᖅᓯᕚᓪᓕᖁᔭᐅᓪᓗᓂ ᑕᒪᒃᑯᐊ ᓂᕿᑑᒪᕙᑦᑐᑦ ᑐᑦᑐᓂᑦ, ᓲᕐᓗ ᐊᒪᕈᐃᑦ. ᐃᓄᐃᑦ ᖃᐅᔨᒪᔭᑐᖃᖏᑦ (IQ) 

ᓇᓗᓇᐃᖅᓯᕗᑦ ᑕᒪᒃᑯᐊ ᐊᒪᕈᐃᑦ ᐱᔾᔪᑕᓪᓗᐊᑕᐅᒻᒪᑕ ᖃᑦᑏᓐᓇᕈᖅᐹᓪᓕᖅᓯᒪᓕᖅᑎᓪᓗᒋᑦ ᑎᑳᒍᓪᓖᑦ ᐊᒻᒪ ᔫᓐᔨᐊᓐ 

ᑐᑦᑐᐃᑦ; ᑕᒪᒃᑯᐊ ᐊᒪᕈᐃᑦ ᕿᑐᕐᖏᐅᕐᓂᕆᕙᑦᑕᖓ ᖁᕝᕙᓯᑦᑐᒻᒪᕆᐅᑎᓪᓗᒍ ᐃᒪᓐᓇ 7 ᑎᑭᑦᑐᒍ 8 ᐊᒪᕈᐊᕋᐃᑦ 

ᑕᒫᓂ ᐊᕐᕌᒍᒥ. ᓈᒻᒪᓴᖅᑯᑦ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᐊᑐᕈᓐᓃᑎᑦᑎᓚᐅᕐᖓᑕ ᓄᓇᓕᓐᓃᙶᙱᑦᑐᓂᑦ 

ᐊᖑᓇᓱᓐᓂᐅᕙᑦᑐᖅ ᐊᒻᒪᓗ ᒫᓐᓇᐅᔪᒥᑦ ᐃᓱᖃᖅᑎᑕᐅᙱᑦᑐᑦ ᐊᖑᓇᓱᒃᑕᐅᒍᓐᓇᖅᑐᑦ. ᑭᓯᐊᓂ, ᐱᔪᒪᕗᑦ 

ᒫᓐᓇᐅᔪᒥᓪᓗ ᐃᖅᑲᓇᐅᔭᖃᑎᖃᖅᑯᑦ ᓂᕿᑦᑑᒪᔪᓄᑦ ᐆᒪᔪᓂᑦ ᖃᐅᔨᓴᖅᑎᒥᑦ ᐱᕙᓪᓕᐊᑎᑦᑎᒍᓐᓇᖁᓪᓗᒍ 

ᖃᐅᔨᓴᕋᔅᓴᒥᑦ ᐱᓕᕆᐊᔅᓴᑎᒍᑦ ᑕᒪᒃᑯᓄᖓ ᐊᒪᕈᐃᑦ ᖃᐅᓴᔨᖅᑕᐅᒍᑎᖏᓐᓂᑦ ᓄᐊᑦᑎᓂᕐᒥᑦ. ᑕᒪᓐᓇ 

ᐃᑲᔫᑎᖃᑐᐃᓐᓇᕆᐊᖃᖅᑯᖅ ᐊᖑᓇᓱᒃᑏᑦ ᐊᑭᓕᐅᑎᑖᕆᕙᑦᑕᖏᓐᓂᑦ ᓴᖅᑭᑎᑦᑎᑲᓐᓂᓂᒃᑯᑦ ᑮᓇᐅᔭᓕᐅᕈᑎᔅᓴᓂᑦ 

ᐊᑭᑐᓂᖅᓴᐅᓕᕈᓐᓇᖁᓪᓗᒋᑦ ᐊᑭᖏᑦ ᐊᒪᕈᕐᓄᑦ (ᐊᒥᖏᑦ ᐊᒻᒪᓗ ᖃᐅᔨᓴᖅᑕᐅᒍᑎᖏᑦ).  

 

ᑖᒃᑯᐊ ᖃᑦᑎᐅᓂᖏᑦ ᓄᓇᓕᓐᓃᙶᙱᑦᑐᑦ ᐊᖑᓇᓱᕆᐊᖅᐸᑦᑐᓄᑦ ᓂᕕᖓᑖᑦ ᐊᒃᖤᓄᑦ ᐊᒥᓱᕈᕆᐊᓚᐅᕆᕗᑦ 

ᖁᕐᓗᖅᑑᒧᑦ ᐊᒻᒪᓗ ᑕᒪᓐᓇ ᐃᑲᔫᑎᖃᕈᓐᓇᖅᑯᖅ ᓂᕿᑑᒪᕙᑦᑐᑦ ᐊᐅᓚᑕᐅᓂᖏᑦ ᖃᑦᑎᐅᓂᖏᓐᓂᑦ. ᐃᖃᓗᒃᑑᑦᑎᐊᖅ 

ᓇᒻᒥᓂᖅ ᖃᐅᔨᓴᕐᓂᖅᖃᖅᓯᓐᓈᕆᕗᖅ ᑐᑭᓯᐅᒪᔭᐅᒃᑲᓐᓂᕈᓚᓪᓗᑎᑦ ᑕᒪᒃᑯᐊ ᓇᓄᐃᑦ ᖃᑦᑎᐅᓂᖏᑦ ᑕᐃᑲᓃᑦᑐᑦ 

ᑮᓪᓕᓂᕐᒥᑦ. 1979-ᖑᑎᓪᓗᒍ ᓯᕗᓪᓕᖅᐹᒥ ᐊᒃᖤᒥ ᖃᐅᔨᔭᐅᕕᐅᓚᐅᖅᑯᖅ ᑕᐃᑲᓂ ᕆᐊᑦ ᕿᑭᖅᑕᖓᓂᑦ. ᒫᓐᓇᐅᔪᖅ, 

ᑕᒪᒃᑯᐊ ᐊᒃᖤᐃᑦ ᓇᒥᕈᓘᔭᕐᓂᖏᑦ ᓯᐊᕐᒪᓂᖅᓴᐅᓯᒪᔪᔮᓕᖅᑯᑦ ᐊᖏᔪᒻᒪᕆᒻᒥ ᓄᓇᒥ ᑕᐃᑲᓂ ᑭᓪᓕᓂᕐᒥᑦ ᐊᒻᒪᓗ 

ᑕᒪᒃᑯᐊ ᑕᑯᔭᐅᒐᔪᓐᓂᖏᑦ ᐊᒥᓲᓂᖅᓴᐅᕙᓕᖅᑯᑦ.  

 

ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᑕᒻᒫᕐᕕᒋᔭᖏᑦ ᐅᖃᐅᓯᐅᓯᓐᓈᓚᐅᕆᕗᑦ ᐱᑐᐃᓐᓇᕆᐊᖃᓕᕐᓂᖏᓐᓂᑦ ᑕᒪᒃᑯᐊ 

ᖃᑦᑏᓐᓇᕈᕆᐊᕐᓗᑎᑦ. ᐅᑭᐅᔅᓵᒃᑯᑦ, ᑎᑭᐅᑎᔭᕌᖓᖓ ᓂᒋᖅᐸᓯᖓᓄᑦ ᑮᓪᓕᓂᐅᑉ, ᑐᐊᕕᖅᑑᔭᖅᐸᒻᒪᑕ ᐃᑳᖅᑐᑎᑦ 

ᐃᓪᓚᐅᓕᑦᑑᒃᑯᑦ. ᐊᒥᓱᑦ ᐊᕐᕌᒍ ᐊᓂᒍᖅᑐᓂᑦ (15 ᑎᑭᑦᑐᒍ 20 ᐊᕐᕌᒍᐃ) ᐊᒻᒪᓗ ᖃᑦᑎᑲᓪᓚᐃᑦ ᐊᕐᕌᒍ ᐊᓂᒍᖅᑐᑦ, 

ᐊᒥᓱᒻᒪᕇᑦ ᑐᒃᑐᐃᑦ ᐅᓂᒃᑲᐅᓯᐊᖑᓚᐅᖅᑯᑦ ᐃᐱᔪᒥᓂᐅᒋᐊᖏᑕ. ᑕᒪᕐᒥᐸᓗᐃᓪᓗ ᓇᔾᔪᓕᐅᒐᔪᑉᐸᑦᑐᑎᑦ, 

ᓯᕗᒃᑲᖅᑕᖃᑦᑕᕐᓂᖏᓐᓄᑦ ᐊᒻᒪᓗ ᑖᒃᑯᐊ ᓯᑯᒃᑯᑦ ᑲᑕᒐᔪᓐᓂᖅᓴᐅᕗᑦ.  

 

ᐊᑐᓕᖁᔨᔾᔪᑏᑦ ᓄᓇᕗᑦ ᒐᕙᒪᒃᑯᓐᓄᑦ: 

 

ᐱᑕᖃᙱᓚᖅ ᑐᒃᓯᕋᐅᒻᒥᑦ ᐊᓯᔾᔩᒍᒪᓂᕐᒧᑦ ᒫᓐᓇᐅᔪᒥᑦ ᐊᐅᓚᑦᑎᓂᕐᒧᑦ ᐊᑐᓕᖁᔭᐅᓯᒪᔪᓂᑦ. ᑭᓯᐊᓂ, ᑖᒃᑯᐊ 

ᖁᕐᓗᖅᑐᖅ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᑐᒃᓯᕋᖅᑯᑦ ᐃᓚᓕᐅᔾᔨᒍᒪᓪᓗᑎᑦ ᐊᐅᓚᑦᑎᓂᕐᒧᑦ ᐊᑐᓕᖁᔭᐅᔪᓂᑦ 

ᑕᒪᓐᓇ ᒥᑭᓪᓕᕚᓪᓕᖅᑎᓐᓇᓱᓪᓗᒍ ᐊᑦᑐᖅᑕᐅᓂᐅᕙᑦᑐᖅ ᓂᕿᑑᒪᔪᓂᑦ. ᑐᒃᓯᕋᐅᑕᐅᓚᐅᖅᑯᖅ ᐱᕙᓪᓕᐊᑎᑦᑎᓗᑎᑦ 

ᖃᐅᔨᓴᕈᑎᔅᓴᒥᑦ ᐊᒪᕈᐃᑦ ᖃᐅᔨᓴᖅᑕᐅᒍᑎᔅᓴᖏᓐᓂᑦ ᓄᐊᑦᑎᓂᕐᒧᑦ ᐱᓕᕆᐊᔅᓴᒥᑦ ᑕᒪᓐᓇ ᐃᑲᔪᖅᓱᑲᓐᓂᕐᓗᒍ 

ᖃᐅᔨᓴᐃᓂᐅᔪᖅ. ᑖᓐᓇ ᐊᑐᓕᖁᔨᔾᔪᑎᐅᔪᖅ ᐃᑲᔪᖅᓱᐃᕗᖅ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᐊᐅᓚᑕᐅᓂᖏᓐᓄᑦ 

ᐸᕐᓇᐅᑎᖓᓂᑦ ᐊᑖᓂ “ᖃᑦᑏᓐᓇᕈᖅᐹᓪᓕᖅᑐᑦ ᖃᓄᐃᓕᖓᓂᖏᑦ” ᐊᒻᒪᓗ ᑖᓐᓇ ᐃᓚᓕᐅᔾᔭᐅᓯᒪᔪᖅ 

ᐊᐅᓚᑦᑎᓂᕐᒧᑦ ᐊᑐᓕᖁᔨᔾᔪᑎᐅᔪᖅ ᐱᖃᓯᐅᔾᔭᐅᒍᓐᓇᕐᓗᓂ ᐊᑐᖅᑕᐅᔪᓂᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂᑦ.  

 

ᑕᐃᒪᙵᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᖃᓕᓚᐅᖅᑎᓪᓗᒍ ᐊᒻᒪᓗ ᑐᒃᓯᕋᐅᑎᓂᑦ ᐊᑐᓕᖁᔨᔾᔪᑎᓂᑦ ᑕᕝᕙᙵ ᓄᓇᓕᓐᓂ 

ᐊᐅᓚᑕᐅᓗᑎᑦ ᐱᒋᐊᖅᑎᑦᑎᔪᑎᒥᑦ, ᑖᒃᑯᐊ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐊᑕᖐᓕᕈᓐᓇᖁᓪᓗᒋᑦ ᑲᔪᓯᕙᓪᓕᐊᔪᒥᑦ 

ᐊᐅᓚᑦᑎᓂᕐᒧᑦ ᖃᓄᐃᓕᐅᕐᓂᐅᔪᓂᑦ ᑲᑎᒪᑎᑦᑎᓗᑎᑦ ᓄᓇᓕᐅᔪᓂᑦ. ᑖᓐᓇ ᐱᓕᕆᐊᔅᓴᖅ 

ᐅᖃᐅᓯᖃᖃᑎᒌᓕᕈᑕᐅᒍᓐᓇᖅᑯᖅ ᒫᓐᓇᐅᔪᒥᑦ ᑐᒃᓯᕋᐅᑕᐅᓯᒪᔪᓂᑦ, ᐊᒻᒪᓗ ᓄᓇᓕᒥᐅᑕᐅᔪᐃᑦ 

ᐅᖃᐅᓯᔅᓴᖃᕈᓐᓇᕐᓗᑎᑦ ᐃᓚᓕᐅᔾᔭᐅᑲᓐᓂᖅᓯᒪᔪᒥᑦ ᐱᓕᕆᐊᔅᓴᒧᑦ ᐅᕝᕙᓘᓐᓃᑦ ᐊᐅᓚᑦᑎᓂᕐᒧᑦ ᖃᓄᐃᓕᐅᕋᔅᓴᓂᑦ 

ᑕᑯᔪᒪᔭᕐᒥᓂᑦ.  

 

ᐅᖃᐅᓯᒃᓴᖅ ᐊᒻᒪ ᐊᐱᖅᑯᑏᑦ: 

ᐅᖃᐅᓯᐅᓚᐅᕆᕗᖅ ᑖᒃᑯᐊ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᑭᒍᑎᖏᑦ ᓯᕗᐊᓃᑦᑐᑦ ᐊᑐᕐᓂᑯᒻᒪᕆᐅᓕᕐᖓᑕ. 

ᐱᖁᔭᐅᓪᓗᑎᓪᓗ ᖃᐅᔨᒋᐊᕐᕕᖃᕐᓗᑎᑦ ᐱᓕᕆᔨᖏᑦ ᒫᓐᓇᐅᔪᒥᑦ ᖃᐅᔨᓴᕐᓂᖃᖅᑐᒥᑦ ᐅᒥᖕᒪᐃᑦ ᑭᒍᑎᖏᓐᓂᑦ ᐊᒻᒪᓗ 

ᐱᔪᓐᓇᖅᓯᑐᐃᓐᓇᕆᐊᖑᖁᓪᓗᒋᑦ ᐃᓗᐃᑦᑐᕈᕐᓗᑎ ᖃᐅᔨᓴᕐᓂᕐᒧᑦ ᐱᓕᕆᐊᔅᓴᐅᔪᖅ, 

ᑲᓱᖅᓯᒪᒍᑎᑕᖃᑐᐃᓐᓇᕆᐊᖃᕐᓂᖓᓄᑦ (ᐊᕙᑎᓕᕆᓂᕐᒧᑦ ᖃᓄᐃᓐᓂᖏᑦ ᑮᓪᓕᓂᕐᒥᑦ ᐊᑦᑐᐃᓂᖃᕈᓐᓇᕐᖓᑕ 

ᑕᒪᒃᑮᓐᓂᒃ ᑕᐃᒫᓪᓗᐊᖅ ᐃᓯᒐᖃᖅᑐᓂᑦ ᐆᒪᔪᕐᓂᑦ).   

3.2.1  ᐃᓄᒃᑯᑦ ᑲᑎᒪᖃᑎᒌᓐᓂᖅ ᑖᒃᑯᓂᖓ ᐊᐅᓚᑦᑎᖃᑎᒌᑦᑐᓂᑦ ᐱᓕᕆᔪᓂᑦ, ᑲᑎᒪᖃᑎᒌᓐᓂᕐᒥᑦ 

ᓇᐃᓈᖅᑕᐅᓯᒪᔪᑦ-2018 
 

ᐱᓕᕆᐊᖑᔭᕆᐊᓕᒃ: ᑐᔅᓯᕌᖑᔪᖅ ᐅᓚᑦᑎᓂᕐᒧᑦ ᐊᑐᓕᖁᔭᐅᔪᑦ ᓴᖅᑭᖅᓯᒪᔪᑦ ᐅᕙᓐᖓᑦ 2015-2017 ᑎᑳᒍᓪᓖᑦ ᐊᒻᒪ 

ᔫᓐᔨᐊᓐ ᑐᑦᑐᐃᑦ ᖃᐅᔨᓴᖅᑕᐅᓂᖏᓐᓄᑦ ᐱᓕᕆᐊᒥᑦ ᖃᓄᐃᓐᓂᕆᔭᖏᓐᓂᑦ. 

 

ᐱᔾᔪᑎᖓ ᑲᑎᒪᖃᑎᖃᕐᓂᕐᒧᑦ: 

ᑲᑎᒪᖃᑎᒌᓐᓂᖅ ᐊᑐᐃᓐᓇᕈᖅᑕᐅᓚᐅᖅᑯᖅ ᑕᐃᑲᓂ ᐃᖃᓗᑦᑑᑦᑎᐊᖅ ᓯᑎᐱᕆ 28, 2018. ᐱᔾᔪᑎᓪᓗᐊᑕᕆᔭᖓ 

ᑲᑎᒪᓂᐅᔪᒥᑦ ᐱᖃᑕᐅᑎᓪᓗᒋᑦ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᐅᖃᐅᓯᐅᕙᓪᓕᐊᔪᓂᑦ ᑎᑳᒍᓪᓖᑦ ᐊᒻᒪ ᔫᓐᔨᐊᓐ 

ᑐᑦᑐᖏᓐᓂ ᓯᕗᓂᔅᓴᒥ ᐊᐅᓚᑕᐅᓂᖏᓐᓄᑦ ᐊᑐᓕᖁᔭᐅᔪᑦ. ᑲᑎᒪᓂᐅᓚᐅᖅᑐᖅ ᐱᕕᔅᓴᖃᖅᑎᑦᑎᓚᐅᖅᑐᖅ 

ᑐᓴᖅᑎᓪᓗᒋᑦ ᓈᓚᒋᐊᖅᓯᒪᔪᑦ ᑖᒃᑯᐊ ᐊᕙᑎᓕᕆᔨᒃᑯᑦ ᐊᑐᓕᖁᔨᖏᑦᑐᑦ ᑲᑎᑦᑐᒋᑦ ᑐᑦᑐᑕᐅᔪᓐᓇᖅᑐᓂᑦ 

ᑐᓐᖓᓂᖃᖅᑐᑎᑦ ᐊᑐᐃᓐᓇᐅᔪᓂᑦ ᑐᑭᓯᒋᐊᕈᑎᓂᑦ.  

 

ᐅᓪᓗᖓ: ᓯᑎᐱᕆ 28, 2018 

 

ᑭᒡᒐᖅᑐᐃᔩᑦ: 

ᕕᐊᕗᕐᓕ ᒪᒃᓴᒐᖅ (ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓄᑦ ᐊᐅᓚᑦᑎᔨ) 

ᕚᕕ ᒍᕇᓐᓕ (ᐆᒪᔪᓕᕆᔩᑦ ᑲᑐᔾᔨᖃᑎᒌᑦ ᐃᒃᓯᕙᐅᑕᖅ) 

ᔭᐃᒥ ᐸᓄᔭᒃ (ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓄᑦ ᐃᓚᒋᔭᐅᔪᖅ) 

ᓕᐅᕆ ᐊᑦᔪᓐ (ᐆᒪᔪᓕᕆᔩᑦ ᑲᑐᔾᔨᖃᑎᒌᑦ ᐃᒃᓯᕙᐅᑕᖅ) 

ᓵᒻ ᑲᐳᓚᒃ (ᐆᒪᔪᓕᕆᔩᑦ ᑲᑐᔾᔨᖃᑎᒌᑦ ᐃᒃᓯᕙᐅᑕᖅ) 

ᐲᑕ ᑲᐳᓚᒃ (ᐆᒪᔪᓕᕆᔩᑦ ᑲᑐᔾᔨᖃᑎᒌᑦ ᐃᒃᓯᕙᐅᑕᖅ) 

ᐃᐊᒪ ᖃᖅᑯᑕᖅ (ᕿᑎᕐᒥᐅᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ [KRWB] ᐊᐅᓚᑦᑎᔨ) 

ᔫ ᐋᓯᕙᒃ (ᕿᑎᕐᒥᐅᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ [KRWB] ᐃᒃᓯᕙᐅᑕᖅ) 

ᐊᑏᒪ ᕼᐊᑦᓚᕆ (ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ, ᐆᒪᔪᕐᓂᐊᑎᒃᑯᑦ) 

ᑕᐃᕙᑦ ᓖ (ᓄᓇᕗᑦ ᑐᙵᕕᒃ ᑎᒥᖓ) 

ᔪᐊᕐᒐᓐ ᕘᓪᑦ (ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ, ᖃᐅᔨᓴᖅᑎ) 

ᓖᓴ−ᒪᕇ ᓕᐊᑯᓘᒃ (ᐊᕙᑎᓕᕆᔨᒃᑯᑦ, ᐊᕕᑦᑐᖅᓯᒪᔪᒧᑦ ᐆᒪᔪᓂᑦ ᖃᐅᔨᓴᖅᑎ) 

 

ᓇᐃᓈᖅᓯᒪᔪᑦ ᐅᖃᖃᑎᒌᒍᑎᑦ: 

 

ᑕᒪᓐᓇ ᑕᑯᔅᓴᐅᑎᑦᑎᓂᖅ ᓴᖅᑭᖅᑕᐅᓚᐅᖅᑯᖅ ᐱᓕᕆᖃᑎᒌᑦ ᐊᐅᓚᑦᑎᔨᖏᓐᓄᑦ. ᑖᔅᓱᒪ ᑕᑯᔅᓴᐅᑎᑦᑎᓂᐅᑉ ᐃᓚᖓ 

ᐊᑐᐃᓐᓇᕈᖅᑕᐅᔪᖅ ᑐᑭᓯᕚᓪᓕᕈᑕᐅᒃᑲᓐᓂᓚᐅᖅᑯᖅ ᖃᐅᔨᓴᖅᑕᐅᓂᑰᔪᑦ ᖃᓄᐃᓕᖓᓂᖏᓐᓂᑦ, ᐱᔾᔪᑎᓖᑦ ᓱᒻᒪᑦ 

ᖃᐅᔨᓴᕐᓂᖃᖅᐸᖏᒻᒪᖔᑦᑕ ᐃᕐᓂᕕᐅᔪᓂᑦ ᔫᓂᐅᓕᖅᑎᓪᓗᒍ ᑖᒃᑯᓂᖓ ᖃᑦᑎᐅᓂᖏᓐᓂᑦ ᑎᑳᒍᓪᓖᑦ ᐊᒻᒪ ᔫᓐᔨᐊᓐ 

ᑐᑦᑐᐃᑦ. ᐃᓚᓕᐅᑎᓯᒪᔪᑦ ᑐᑭᓯᒋᐊᕈᑎᔅᓴᑲᓐᓃᑦ ᑐᓂᔭᐅᓚᐅᖅᑯᑦ ᓴᖅᑭᔮᖅᑎᑦᑎᓪᓗᑎᑦ ᖃᓄᑎᒌᕐᓂᕆᔭᖓᓂᑦ 

ᖃᐅᔨᓴᕐᓂᐅᓚᐅᖅᑐᖅ ᑕᐃᑲᓂ 2015, ᐊᒻᒪᓗ ᓇᓗᓇᐃᔭᖅᓯᔪᑦ ᐊᑐᐃᓐᓇᕈᖅᑕᐅᓪᓗᑎᑦ ᓱᒻᒪᑦ ᑐᑦᑐᐃᑦ 

ᓇᒦᓐᓂᕆᔭᖏᑦ ᓴᖅᑭᔮᓚᐅᙱᒻᒪᖔᑕ ᑕᐃᑲᓂ ᑲᓇᓐᓇᖅᐸᓯᖓᑕ ᑭᓪᓕᓂᖅ.  

 

ᑕᐃᒪᙵᑦ 2015, ᐊᒥᓱᐃᖅᑎᖅᑐᑎᑦ ᑲᑎᒪᖃᑎᒌᖃᑦᑕᖅᓯᒪᓕᖅᑯᑦ ᐱᓕᕆᖃᑎᒌᑦᑐᑎᑦ, ᐅᓂᒃᑳᓕᐅᖅᑐᑎᑦ, ᐊᒻᒪᓗ 

ᐅᖃᐅᓯᖃᖅᑐᑎᑦ ᐊᐅᓚᑦᑎᓂᕐᒥᑦ ᐊᑐᓕᖁᔨᔾᔪᑕᐅᔪᓂᑦ ᑕᐃᒃᑯᓄᖓ ᑐᑦᑐᕋᓛᖑᓂᖅᓴᓄᑦ. ᑭᓯᐊᓂ, ᐊᒃᓱᕈᕐᓇᖅᓯᒪᕗᖅ 

ᑖᒃᑯᐊ ᑕᒪᐃᓐᓂᓕᒫᖅ ᑲᑎᒪᓃᑦ ᐃᓱᒪᒋᔭᐅᓯᒪᙱᒻᒪᑕ “ᐅᖃᖃᑎᒌᓐᓂᖅ”. ᐱᑕᖃᕆᐊᖃᖅᑯᖅ 

ᓇᓗᓇᐃᖅᓯᑦᑎᐊᖅᑐᒥᑦ ᑭᓱ ᑕᐃᔭᐅᔪᓐᓇᕐᒪᖔᖅ “ᐅᖃᖃᑎᒌᓐᓂᖅ”. ᐱᓕᕆᐊᔅᓴᖅᑕᖃᖅᑯᖅ ᐅᖃᖃᑎᒌᓐᓂᕐᒥᑦ 

ᐊᔾᔨᒌᙱᑦᑐᓄᑦ ᐱᔾᔪᑎᓕᓐᓄᑦ. ᐱᓕᕆᖃᑎᒌᓪᓗᑎᑦ ᐊᒻᒪᓗ ᐅᓂᒃᑳᓕᐅᖃᑦᑕᕐᓗᑎᑦ ᐊᔾᔨᒌᙱᑦᑐᓂᑦ ᐃᓚᖏᓐᓂᑦ 

ᖃᐅᔨᓴᕐᓂᕐᒧᑦ ᐱᓕᕆᐊᖑᔪᓂᑦ ᐅᕝᕙᓘᓐᓃᑦ ᐅᓂᒃᑳᓕᐅᕐᓗᑎᑦ ᑭᖑᓪᓕᖅᐹᒥ ᓴᖅᑭᖅᑕᐅᓯᒪᔪᓂᑦ. 

ᐱᓕᕆᐊᔅᓴᖅᑕᖃᖅᓯᓐᓈᕆᕗᖅ ᐊᐅᓚᑦᑎᓂᕐᒥᑦ ᐊᑐᓕᖁᔭᐅᓯᒪᔪᓂᑦ ᑖᒃᑯᓇᙵᑦ ᐱᓕᕆᖃᑎᒌᑦᑐᓂᑦ. 

ᐱᒐᓗᐊᖅᑎᓪᓗᒍ, ᐃᑉᐱᒋᔭᐅᓚᐅᖅᑐᒥᒃ ᑖᓐᓇ “ᐅᖃᖃᑎᒌᓐᓂᖅ” ᐃᓚᓕᐅᔾᔭᐅᖃᓯᐅᔾᔭᐅᔭᕆᐊᖃᕐᖓᑦ ᑲᑎᒪᓂᕐᒥᑦ 

ᑕᐃᑲᓂ ᑖᒃᑯᐊ ᐊᐅᓚᑦᑎᓂᕐᒧᑦ ᐊᑐᓕᖁᔭᐅᓯᒪᔪᑦ ᐅᖃᖃᑎᒌᓐᓂᖃᓕᖅᑎᓪᓗᒋᑦ.  

ᑲᑎᒪᓂᕐᒥᑦ, ᑖᒃᑯᐊ ᐆᒪᔪᓕᕆᔩᑦ ᑲᑐᔾᔨᖃᑎᒌᖏᑦ ᐅᖃᐅᓯᖃᓚᐅᖅᑯᑦ ᑖᒃᑯᐊ ᖃᓄᐃᓕᐅᖃᑦᑕᖅᓯᒪᓕᕐᒪᖔᑕ 

ᓄᓇᓕᓐᓂ ᑖᓐᓇ ᐲᖅᑕᐅᒐᓱᑦᑐᓂ ᐊᔅᓱᕈᕐᕈᑕᐅᔪᖅ ᑖᒃᑯᓄᖓ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᐊᒻᒪᓗ 

ᖁᕝᕙᕆᐊᕈᑎᔅᓴᑲᓂᕐᓂᕐ ᖃᑦᑎᐅᓂᖏᓐᓂᑦ. ᐆᑦᑑᑎᒋᓗᒍ, ᑖᒃᑯᐊ ᖁᕐᓗᖅᑐᖅ ᐆᒪᔪᓕᕆᔩᑦ ᑲᑐᔾᔨᖃᑎᒌᑦ 

ᐱᓕᕆᖃᑦᑕᖅᓯᒪᓕᖅᑯᑦ ᐃᓕᓐᓂᐊᖅᑎᑦᑎᒐᓱᑦᑐᑎᑦ ᐃᓄᓐᓂᒃ, ᐃᑲᔪᖅᓱᐃᒐᑎᑦ ᑕᐃᒃᑯᓂᖓ ᓄᓇᓕᓐᓃᙶᙱᑦᑐᓂᑦ 

ᐊᖑᓇᓯᒋᐊᖅᐸᑦᑐᓂ, ᐃᓚᐅᖃᑕᐅᕙᑦᑐᑎᑦ ᓄᐊᑦᑎᓂᕐᒥᑦ ᑐᑦᑐᐃᑦ ᑎᒥᖏᓐᓂᑦ ᖃᐅᔨᓴᕐᓂᕐᒧᑦ ᓱᓇᒃᑯᑖᖏᑦ, ᐊᒻᒪᓗ 

ᐃᑲᔪᖅᓱᐃᓪᓗᑎᑦ ᐊᖑᓇᓱᒃᑎᐅᔪᓂᑦ ᐊᓯᖏᓐᓂᖔᖅ ᐆᒪᔪᕐᓂᑦ ᐊᖑᓇᓱᖔᖁᓪᓗᒋᑦ. ᑖᒃᑯᐊ ᐃᖃᓗᑦᑑᑦᑎᐊᖅ 

ᐆᒪᔪᓕᕆᔩᑦ ᑲᑐᔾᔨᖃᑎᒌᑦ ᐃᓚᖓᑎᒍᑦ ᐱᕙᓪᓕᐊᓂᖃᒻᒪᕆᑦᑐᒥᑦ ᐊᑉᐸᐹᓪᓕᖅᑎᑦᑎᓇᓱᑉᐳᑦ ᖃᑦᑎᐅᓂᖏᓐᓂᑦ ᑕᒪᒃᑯᐊ 

ᓄᓇᓕᓐᓃᙶᙱᑦᑐᓂᑦ ᐊᖑᓇᓱᒋᐊᕋᔅᓴᐃᑦ ᓂᕕᖓᑖᑦ ᐊᒻᒪᓗ ᑕᒪᒃᑯᐊ ᐊᓯᔾᔨᖅᑕᖅᐸᓪᓕᐊᔭᐅᓪᓗᑎᑦ 

ᑮᓇᐅᔭᓕᐅᕋᓱᐊᕐᓂᕐᒧᑦ ᐱᒍᒪᓂᐅᔪᑦ. ᐊᑐᓕᖁᔨᔾᔪᑏᑦ ᑖᒃᑯᐊ ᐆᒪᔪᓕᕆᔩᑦ ᑲᑐᔾᔨᖃᑎᒌᖏᑦ ᓴᖅᑭᑎᑦᑎᓗᑎᑦ 

ᐆᒪᔪᓕᕆᓂᕐᒨᖓᔪᑦ ᐊᑖᓂ ᓄᓇᓕᕋᓛᖑᓂᖅᓴᐅᔪᓂᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᒥᑦ, ᐊᒻᒪᓗ ᓇᒻᒥᓂᖅ ᑐᓂᓗᓂᒋᑦ 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ.  

 

ᐊᑐᓕᖁᔨᔾᔪᑏᑦ ᓄᓇᕗᑦ ᒐᕙᒪᒃᑯᓐᓄᑦ: 

ᑲᑎᒪᓂᕐᒥᑦ ᖃᓄᐃᓕᐅᖓᓂᐅᕈᓘᔭᖅᑐᑦ ᐊᑐᓕᖁᔨᔾᔪᑎᑦ ᐊᒻᒪᓗ ᐋᖅᑭᒋᐊᖅᑕᐅᓯᒪᒧᑦ ᐊᑐᐃᓐᓇᐅᑎᑕᐅᓚᐅᖅᑯᑦ 

ᐅᓂᒃᑳᒥ ᐊᒻᒪᓗ ᐊᐅᓚᑦᑎᓂᕐᒧᑦ ᐊᑐᓕᖁᔨᔾᔪᑏᑦ. ᑖᒃᑯᐊ ᓇᐃᓪᓕᒋᐊᖅᓯᒪᕗᑦ ᐅᑯᐊ ᒪᓕᑦᑐᒍᑦ: 

1) ᐱᑕᖃᕋᓗᐊᖅᑎᓪᓗᒍ, ᐊᖏᖃᑎᒌᒍᑕᐅᓯᒪᔪᓂᑦ ᑖᒃᑯᓇᖓᑦ ᐊᐅᓚᑦᑎᓂᕐᒧᑦ ᐱᓕᕆᖃᑎᒌᑦᑐᓂᑦ ᑖᒃᑯᐊ 

ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᖃᑦᑏᓐᓇᕈᖅᐹᓪᓕᕐᓂᖏᓐᓂᑦ, ᐊᑐᓕᖁᔨᔾᔪᑕᐅᓚᐅᖅᑯᖅ ᑖᓐᓇ 

“ᐊᐅᓚᑦᑎᓂᕐᒧᑦ ᐃᓂᖓ” ᑕᐃᑲᙵ ᖃᐅᔨᓴᖅᑐᓕᕆᓂᕐᒧᑦ ᐅᓂᒃᑳᒥ ᐲᖅᑕᐅᓗᓂ. ᑕᒪᓐᓇ 

ᓇᓗᓕᕈᑕᐅᓚᐅᖅᑯᖅ ᖃᓄᐃᓕᐅᕈᓐᓇᓚᐅᙱᓐᓂᖏᓐᓄᑦ ᑖᒃᑯᐊ ᐊᖏᖅᑕᐅᓗᑎᑦ ᐅᓂᒃᑳᑦ 

ᐊᑐᐃᓐᓇᖃᙱᓪᓗᑎᑦ ᐊᓯᔾᔨᕐᓂᖏᓐᓂᑦ ᑕᐃᑲᓂ ᐊᐅᓚᑦᑎᓂᕐᒧᑦ ᐊᑐᓕᖁᔭᐅᔪᓂᑦ. 

2) ᐃᑲᔪᖅᓱᐃᓂᖅᑕᖃᓚᐅᙱᓚᖅ ᐱᒋᐊᖅᑎᑦᑎᓂᕐᒥᑦ ᐊᖑᓇᓱᓐᓂᕐᒥᑦ ᖃᓄᐃᓕᖓᓂᐅᒐᔭᖅᑐᒥᑦ ᑖᒃᑯᓄᖓ 

ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ, ᐱᑕᖃᓗᐊᕐᓂᖓᓄᑦ ᐃᓱᒪᒋᔭᐅᔭᕆᐊᓕᓐᓂᑦ ᐱᑕᖃᕐᓂᖅᑲᑦ 

ᖃᓄᐃᓕᖓᓂᔅᓴᖓᓂᑦ. ᑕᐃᒪᐃᑎᓪᓗᒍ, ᑖᓐᓇ ᐊᑐᓕᖁᔨᓂᖅ ᐲᖅᑕᐅᔭᕆᐊᖃᖅᑯᖅ.  

3) ᑖᒃᑯᐊ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᑦ ᓴᖅᑭᑎᑦᑎᓯᒪᕙᒌᖅᑯᑦ ᐊᐅᓚᑦᑎᓂᕐᒧᑦ ᖃᓄᐃᓕᐅᕐᓂᐅᔪᓂᑦ, ᑭᓯᐊᓂ 

ᐱᕕᒃᓴᖃᒃᑲᓐᓂᕈᒪᔪᑦ ᑲᑎᒪᖃᑎᖃᖃᑦᑕᕐᓗᑎᑦ ᓄᓇᓕᓐᓂᑦ ᑕᖅᑭᓂᑦ ᐊᒡᒋᖅᑐᓂᑦ ᑕᒪᓐᓇ ᓄᓇᓕᓐᓂ 

ᐱᓕᕆᖃᑎᒌᓐᓂᖅ ᐊᒥᓱᕈᕆᐊᒃᑲᓐᓂᖁᓪᓗᒍ ᐊᒻᒪᓗ ᕿᒥᕐᕈᓂᖅ/ᐱᐅᓯᕚᓪᓕᑎᑦᑎᓗᑎᑦ ᒫᓐᓇᐅᔪᒥᑦ 

ᐆᒪᔪᓕᕆᓂᕐᒧᑦ ᖃᓄᐃᓕᖓᓂᕆᔭᐅᔪᓂᑦ.  

ᕿᒥᕐᕈᔭᐅᑎᓪᓗᒍ ᑭᖑᓪᓕᕐᒥ ᖃᐅᔨᓴᕐᓂᐅᒐᔭᖅᑐᖅ ᖃᑦᑎᐅᓂᖏᓐᓂᑦ, ᐊᑐᓕᖁᔨᔾᔪᑎᑦ ᐊᑐᐃᓐᓇᕈᖅᑕᐅᓚᐅᕆᕗᑦ. 

ᐱᑕᖃᑎᒃᑲᓗᐊᖅᑎᓪᓗᒍ ᒫᓐᓇᐅᔪᒥᑦ 2018 ᖁᖓᓯᕐᒥᐅᑕᓕᓐᓂᑦ ᑕᐅᕙᓂᑦ ᑲᓇᓐᓇᖅᐸᒐᓯᖓᓂ ᑮᓪᓕᓂᕐᒥ, ᑖᒃᑯᐊ 

ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒋᑦ ᐃᖃᓗᑦᑑᑦᑎᐊᕐᒥ ᑕᑯᖃᑦᑕᖅᓯᒪᓕᖅᑯᑦ ᑐᑦᑐᓂᑦ ᑕᐅᕙᓂ ᐃᓂᐅᔪᒥ ᐊᒻᒪᓗ 

ᐱᖁᔨᓪᓗᑎᑦ ᓴᓂᕐᕙᐃᓗᑎᑦ ᐃᓂᒥᒃ ᖃᐅᔨᓴᕋᔅᓴᐅᒐᔭᖅᑐᒥᑦ. ᑕᒪᓐᓇ ᐃᓚᓕᐅᔾᔭᐅᑐᐃᓐᓇᕋᔭᕐᖓᑦ ᐊᖏᔪᒥᑦ 

ᖃᐅᔨᓴᕐᓂᐅᓯᒪᔪᒥᑦ ᑖᒃᑯᐊ ᐊᓂᒍᖅᑐᒥ ᖁᖓᓯᕐᒥᐅᑕᓖᑦ ᖃᐅᔨᓴᕈᑎᖏᑦ (1987-2017) ᓇᓂᔭᐅᖃᑦᑕᖅᓯᒪᕕᖏᓐᓂ. 

ᑖᒃᑯᐊ ᖁᖓᓯᕐᒥᐅᑕᓖᑦ ᐃᑳᒃᑲᓂᖅᐸᖏᑉᐸᑕ ᓄᓇᖅᐸᓯᖓᓄᑦ ᐅᕝᕙᓘᓐᓃᑦ ᑖᒃᑯᐊ ᐊᒥᓲᓂᖅᓴᐃᑦ ᖁᖓᓯᕐᒥᐅᑕᓖᑦ 

ᓄᓇᒦᑐᐃᓐᓇᓂᖅᓴᐅᑉᐸᑕ, ᑖᒃᑯᐊ ᑲᓱᖅᓂᕆᔭᖏᑦ ᓄᓇᖅᐸᓯᒻᒨᖓᓂᖅᓴᐅᓪᓗᑎᑦ.  

ᐅᖃᐅᓯᒃᓴᖅ ᐊᒻᒪ ᐊᐱᖅᑯᑏᑦ: 

ᑖᒃᑯᐊ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᑲᑎᙵᐅᖅᑐᑦ ᓅᒪᓚᓐᓂᕆᔭᖏᑦ ᐊᓯᔾᔨᖅᓯᒪᓕᖅᑯᑦ ᐊᓂᒍᖅᑐᓂᑦ ᐊᕐᕌᒍᓂ 

ᐊᒻᒪᓗ ᑖᒃᑯᐊ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐃᓱᒪᒋᔭᖃᖅᑐᑦ ᑖᒃᑯᐊ ᐃᓚᖏᑦ ᑐᑦᑐᐃᑦ ᐊᐅᔭᒃᑯᑦ 

ᓄᓇᒦᓐᓂᖅᓴᐅᕙᓕᕐᒪᖔᑕ ᐅᕝᕙᓘᓐᓃᑦ ᐆᒪᔪᐃᑦ ᐅᑭᖅᓰᕙᓕᕐᒪᖔᑕ ᑕᐃᑲᓂ ᑮᓪᓕᓂᕐᒥ. ᐱᒐᓗᐊᖅᑎᓪᓗᒋ, 

ᖁᖓᓯᕐᒥᐅᑕᓖᑦ ᑐᑦᑐᐃᑦ ᓇᓂᔭᐅᓚᐅᖅᑐᑦ ᓄᕐᕋᓖᑦ ᓄᓇᖅᐸᓯᐅᓂᖓᓂᑦ ᖃᐅᔨᔭᐃᔭᐃᓐᓇᐅᓚᐅᖅᑯᑦ ᑖᒃᑯᐊ 

ᓄᓇᐃᓐᓇᕐᒥᐅᑕᐅᓂᖅᓴᐅᒻᒪᑕ, ᐱᑐᐃᓐᓇᕆᐊᖃᖅᑐᓂᓗ ᑖᒃᑯᐊ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ 

ᐅᑭᖅᓰᖃᑦᑕᓕᕆᐊᖏᑕ ᑕᐃᑲᓂ ᑮᓪᓕᓂᕐᒥᑦ. ᑕᐃᒪᐃᑎᓪᓗᒍ, ᖃᐅᔨᒪᔭᐅᓇᓱᓐᓂᖅᓴᐅᓂᐊᖅᑐᑦ ᐅᑮᖅᓰᕕᐅᕙᑦᑐᑦ 

ᐃᓂᖏᑦ ᑕᐃᒃᑯᓂᖓ 2018 ᖁᖓᓯᕐᒥᐅᑕᓂᑦ.   

4.0  ᓄᖅᑲᐅᓯᖓ – ᑭᖑᓪᓕᕐᒥ ᖃᓄᐃᓕᐅᕆᐊᖃᕐᓃᑦ 

ᑕᐃᒪᙵᓂᑦ 2016, ᑖᒃᑯᐊ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᖃᑦᑎᐅᓂᖏᑦ ᖃᐅᔨᓴᖅᑕᐅᓕᖏᑦ ᓴᖅᑭᖅᑕᐅᓯᒪᔪᑦ 

ᐅᖃᐅᓯᐅᓯᒪᓕᖅᑯᑦ ᐊᒥᓱᐊᖅᑎᖅᑐᑎᑦ ᑖᒃᑯᓄᖓ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᐊᓯᖏᓐᓄᑦ 

ᐊᐅᓚᑦᑎᖃᑎᒌᑦᑐᓄᑦ. ᑖᒃᑯᐊ ᐊᕙᑎᓕᕆᔨᒃᑯᑦ ᐱᓕᕆᕝᕕᖓ ᐊᖏᖅᓯᒪᓂᖃᖅᑯᑦ ᐊᒥᓱᕈᕆᐊᕆᓂᕐᒥᑦ ᓄᓇᓕᓐᓂᑦ 

ᐊᒻᒪᓗ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᑲᑎᒪᓂᖃᖃᑦᑕᕐᓂᖓ ᑐᓴᐅᒪᖃᑦᑕᐅᑎᓂᕐᒧᑦ ᑐᑭᓯᒋᐊᕈᑎᔅᓴᓂᑦ ᑕᒪᓐᓇ 

ᖃᐅᔨᓴᕐᓂᐅᒧᑦ ᐱᓕᕆᐊᖑᔪᖅ ᐱᕙᒧᓪᓕᐊᓂᖃᖅᑎᓪᓗᒍ. ᑖᒃᑯᐊ ᐊᕙᑎᓕᕆᔨᒃᑯᑦ ᐱᓕᕆᕝᕕᖓ ᐊᖏᖅᓯᒪᓂᖃᖅᑯᑦ 

ᐊᒥᓱᕈᕆᐊᕆᓂᕐᒥᑦ ᖃᐅᔨᓴᖅᑕᐅᓂᖏᓐᓂᑦ ᑖᒃᑯᐊ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᑕᒪᒃᑯᑎᒍᑦ 

ᓴᖅᑭᑎᑦᑎᑲᓐᓂᕐᓗᑎᑦ 50 ᖁᖓᓯᕐᒥᐅᑕᒃᑲᓂᕐᓂᑦ ᐅᐱᕐᖔᕐᒥ 2018 ᐊᒻᒪᓗ ᐸᕐᓇᐸᓪᓕᐊᓕᕐᓗᑎᑦ ᖃᑦᑎᐅᓂᖏᓐᓂᑦ 

ᖃᐅᔨᓴᕐᓂᐅᑲᓐᓂᕋᔭᖅᑐᒥᑦ ᐅᑭᐊᔅᓵᖓᓂᑦ 2018.  

ᐱᖃᓯᐅᑎᓪᓗᒋ ᐊᒥᓱᕆᐊᖅᑕᐅᓗᑎᑦ ᖃᐅᔨᓴᕐᓃᑦ, ᐊᕙᑎᓕᕆᔨᒃᑯᑦ ᐱᓕᕆᕝᕕᖓ ᐊᑐᓕᖁᔨᔾᔪᑎᖏᑦ 

ᓴᓇᔭᐅᔭᕇᓚᐅᖅᑯᑦ ᑕᐃᒃᑯᓄᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ (NWMB) ᐱᔾᔪᑎᖃᖅᑐᓂᑦ 

ᐃᓱᖃᖅᑎᑕᐅᖃᑦᑕᕐᓂᖏᑦ ᓄᓇᓕᓐᓃᙶᙱᑦᑐᑦ ᐊᖑᓇᓱᒋᐊᕈᓐᓇᖅᑐᑦ ᐊᒻᒪᓗ ᓄᓇᓕᓐᓃᙶᙱᑦᑐᑦ ᓄᓇᓕᕐᔪᐊᑦ 

ᐊᓯᐊᓂ ᑖᒃᑯᓂᖓ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᐆᒪᔪᓂᑦ. ᑕᒪᓐᓇ ᑲᑎᒪᖃᑎᒌᓐᓂᖅ ᐊᐅᓚᓂᕆᔭᖓ 

ᐊᐅᓚᑦᑎᓂᕐᒧᑦ ᐊᑐᓕᖁᔨᔾᔪᑎᐅᔪᓂᑦ ᐊᓯᐊᒎᖓᓚᐅᖅᑯᖅ ᐊᐅᓚᓂᕆᔭᖓ ᑕᐃᑲᙵ ᑲᑎᒪᓂᐅᔪᓂᑦ 

ᓇᐃᓈᖅᑕᐅᓯᒪᔪᓂᑦ ᐅᕙᓂ ᐅᓂᒃᑳᒥ. ᔫᓂ 2018, ᒥᓂᔅᑕ ᐊᖏᕈᑎᖃᓚᐅᖅᑯᖅ ᑕᒪᓐᓇ ᐃᓱᖃᖅᑎᑕᐅᖃᑦᑕᕐᓗᓂ 

ᓄᓇᓕᓐᓃᙶᙱᑦᑐᑦ ᐊᖑᓇᓱᒋᐊᕈᓐᓇᖅᑐᑦ ᐊᒻᒪᓗ ᓄᓇᓕᓐᓃᙶᙱᑦᑐᑦ ᓄᓇᓕᕐᔪᐊᑦ ᐊᓯᐊᓂ ᑖᒃᑯᓂᖓ 

ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᐆᒪᔪᓂᑦ ᑎᑭᐅᒪᔪᒧᑦ 35 ᓂᕕᖓᑖᑦ.  

ᒫᓐᓇᐅᔪᒥᑦ ᐊᕙᑎᓕᕆᔨᒃᑯᑦ ᐱᓕᕆᕝᕕᖓ ᐊᐅᓚᑦᑎᓂᕐᒧᑦ ᐊᑐᓕᖁᔨᔾᔪᑎᖏᑦ ᑕᐃᒫᓪᓗᐊᖑᕗᑦ ᑕᐃᑯᑎᑐᓇ 

ᐊᑐᓕᖁᔨᔾᔪᑎᐅᔪᓂᑦ ᐊᖏᖅᑕᐅᓯᒪᔪᓂᑦ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᖓᓂᑦ, 

ᑕᐃᒫᓪᓗᐊᖅ ᑭᐅᔾᔪᑎᓪᓚᑦᑖ ᑖᔅᓱᒧᖓ “ᖃᑦᑏᓐᓇᕈᖅᐹᓪᓕᖅᑐᑦ ᖃᓄᐃᓕᖓᓂᖏᑦ”. ᑭᖑᓕᕐᒥ ᖃᓄᐃᓕᐅᕈᑎᔅᓴᐃᑦ 

ᑖᒃᑯᐊ ᑭᖑᓪᓕᖅᐹᒥ ᐊᑐᓕᖁᔭᐅᔾᔪᑎᑦ ᑖᒃᑯᓄᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ (NWMB) 

ᖃᐅᔨᒪᑎᑦᑎᑦᑎᐊᕋᓱᐊᕐᓗᒋᑦ ᐊᑑᑎᖃᑦᑎᐊᖅᑐᓂᑦ ᐆᒪᔪᓕᕆᓂᕐᒧᑦ ᖃᓄᐃᓕᐅᕈᑎᔅᓴᓂᑦ ᒫᓐᓇᐅᔪᒥᑦ ᐊᑐᖅᑕᐅᒻᒪᑦ 

ᓄᓇᓕᐅᔪᒥᑦ, ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ, ᐊᒻᒪᓗ ᒐᕙᒪᒃᑯᓃᙶᖅᑐᑦ ᑕᒪᓐᓇ ᐅᖃᐅᓯᐅᖁᓪᓗᒍ 

ᖃᑦᑏᓐᓇᕈᖅᐸᓪᓕᐊᓂᖓ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ. ᐃᖅᑲᓇᐃᔭᖃᑎᒌᓐᓂᒃᑯᑦ, ᐱᔪᓐᓇᑐᐃᓐᓇᕆᐊᖃᖅᑯᖅ 

ᐃᑲᔪᕐᓗᒍ ᑖᒃᑯᐊ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᐊᒥᓱᕈᖅᑲᓐᓂᕐᓗᑎᑦ.   

5.0  ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᐊᐅᓚᑦᑎᓂᕐᒧᑦ ᐊᑐᓕᖁᔨᔾᔪᑎᑦ ᑲᑎᒪᔾᔪᑎᒥᓃᑦ 

ᖁᓪᓗᖅᑑᖅ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ  

ᔪᓚᐃ 18, 2018, 

4 ᑲᑎᒪᔩᑦ ᐅᐸᒃᓯᒪᒧᑦ, ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓄᑦ ᐊᐅᓚᑦᑎᔨ, ᐆᒪᔪᓕᕆᔨ ᐊᒻᒪᓗ ᐆᒪᔪᕐᓂᐊᖅᑎ 

ᐃᖅᑲᓇᐃᔭᖅᑎᖓ. 

ᒪᑉᐱᒐᖅ 40-ᒥᑦ 42-ᒧᑦ ᑕᕝᕙᓂ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᐅᓂᒃᑳᖓᓂᑦ ᑐᓂᔭᐅᓚᐅᖅᑯᑦ ᐆᒪᔪᕐᓂᐊᑎᒃᑯᑦ 

ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᑖᓐᓇ ᐃᓚᖓ ᑕᐃᑲᓂ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᖓᓂᑦ 

ᐱᔾᔪᑎᓕᒃ ᐊᐅᓚᑦᑎᓂᕐᒧᑦ ᐊᑐᓕᖁᔨᔾᔪᑎᐅᔪᑦ ᐊᑖᓂ “ᖃᑦᑏᓐᓇᕈᖅᐹᓪᓕᖅᑐᑦ ᖃᓄᐃᓕᖓᓂᖏᑦ”: 

ᓄᓇᕗᑦ ᑐᙵᕕᒃ ᑎᒥᖓ ᐊᐅᓪᓛᖅᑎᑦᑎᓚᐅᖅᑯᑦ ᓯᐅᕈᓪ ᕋᐃ ᐊᑐᐃᓐᓇᐅᑎᑦᑎᒍᓐᓇᖁᓪᓗᒍ ᐃᓗᓕᖃᐅᕈᓘᔭᖅᑐᓂᑦ 

ᐃᑲᔪᕐᓂᐊᕐᓗᓂ ᐊᒻᒪᓗ ᖃᐅᔨᒪᓂᕐᒥᓂᑦ.  

 

ᒫᓐᓇᐅᔪᒥᑦ ᐱᑕᖃᖅᑯᖅ 35 ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᓄᓇᓕᓐᓃᙶᙱᑦᑐᓂᑦ ᐊᖑᓇᓱᒃᑕᐅᒍᓐᓇᖅᑐᓂᑦ. 

ᖁᕐᓗᖅᑐᖅ ᐱᒃᑲᓐᓂᕈᒪᓚᐅᙱᓚᖅ ᐃᑲᔪᖅᓱᐃᖏᓐᓂᕐᒥᓄᑦ ᑕᒪᔅᓱᒥᖓ ᓄᓇᓕᓐᓃᙶᙱᑦᑐᓂᑦ ᐊᖑᓇᓱᒃᑎᐅᔪᓂᑦ. 

ᐃᖃᓗᑦᑑᑦᑎᐊᖅ ᐱᔭᐃᓐᓇᕆᓯᒪᔭᖏᑦ: 10 ᑮᓇᐅᔭᓕᐅᕋᓱᓐᓂᕐᒧᑦ ᓇᒻᒥᓂᖅ ᓄᓇᓕᓐᓃᙶᙱᑦᑐᑦ 

ᐊᖑᓇᓱᒃᑕᐅᒍᓐᓇᖅᑐᑦ, 5 ᓄᓇᓕᓐᓂ ᐊᖑᓇᓱᒃᑕᐅᒍᓐᓇᖅᑐᑦ, ᐊᒻᒪᓗ 20 ᓇᕝᕚᖅᑕᐅᓯᒪᔪᑦ. 

 

ᒪᓕᑦᑐᒍ ᐃᓄᐃᑦ ᖃᐅᔨᒪᔭᑐᖃᖏᑦ, ᑖᒃᑯᐊ ᓂᕿᑦᑑᒪᔪᐃᑦ ᐱᔾᔪᑎᓪᓗᐊᑕᐅᕗᑦ ᑖᒃᑯᐊ ᑐᑦᑐᐃᑦ 

ᖃᑦᑏᓐᓇᕈᖅᐹᓪᓕᕐᓂᖏᓐᓄᑦ. ᐊᒪᕈᐊᕋᐃᑦ ᐊᒥᓲᑎᒋᕙᑦᑐᑦ 7-8 ᑕᒫᓂ ᐊᕐᕌᒍᒥ. ᐊᒃᖤᐃᑦ 

ᐊᒥᓱᕈᕆᐊᖅᓯᒪᓕᕆᕗᑦᑕᐅᖅ ᑕᐃᑲᓂ ᑮᓪᓕᓂᖅ.  

 

ᑖᒃᑯᐊ ᓄᓇᓕᓐᓃᙶᙱᑦᑐᑦ ᐊᖑᓇᓱᒃᑏᑦ ᑐᖁᕋᐃᓕᖅᑐᑦ ᐸᖕᓂᓕᓐᓂᑦ. ᐱᑕᖃᕆᐊᖃᖅᑯᖅ ᑖᒃᑯᐊ ᓴᙱᔪᒥᑦ 

ᐃᓅᑎᓐᓇᓱᓪᓗᒋᑦ ᐸᖕᓃᑦ. ᑖᒃᑯᐊ ᓴᙱᔫᓂᖅᓴᐃᑦ ᐸᖕᓂᓖᑦ, ᑖᒃᑯᐊ ᓴᙲᓂᖅᓴᐅᓕᕐᓂᐊᕐᖓᑕ ᐊᒻᒪᓗ ᑕᒪᓐᓇ 

ᒥᑭᓪᓕᕚᓪᓕᓂᖅᓴᐅᓂᐊᖅᑐᓂ ᓇᔾᔨᖃᑦᑕᕐᓂᖏᑦ.  

 

ᐱᖃᓯᐅᑎᓪᓗᒍ ᐃᑲᔪᖅᓱᐃᖏᓐᓂᒃᑯᑦ ᑖᒃᑯᓂᖓ ᓄᓇᓕᓐᓃᙶᙱᑦᑐᓂᑦ ᐊᖑᓇᓱᒋᐊᖅᑐᓂᑦ, ᐆᒪᔪᕐᓂᐊᑎᒃᑯᑦ 

ᑲᑐᔾᔨᖃᑎᒌᖏᑦ ᑕᑯᒃᑲᓐᓂᓂᖅᓴᐅᔪᒪᓪᓗᑎᓪᓗ ᑕᒪᓐᓇ ᖃᑦᑏᓐᓇᕈᕆᐊᕐᓂᖅᓴᐅᓗᓂ ᓂᕿᑑᒪᔪᑦ. ᑕᒪᓐᓇ 

ᐃᓱᖃᖅᑎᑕᐅᑎᓐᓇᒍ ᐅᕝᕙᓘᓐᓃᑦ ᐊᕐᕌᒍ ᐃᓗᐊᒍ ᓯᓚᐅᑉ ᖃᓄᐃᓐᓂᖓᓂᑦ ᐊᒪᕈᕈᓐᓇᕐᓂᖅ ᐊᒻᒪᓗᑦᑕᐅᖅ ᑖᒃᑯᐊ 

ᐊᒥᓲᓂᖅᓴᐅᓕᖅᑐᑎᑦ ᓂᕕᖓᑖᑦ ᐊᖤᐃᑦ ᐱᔭᐅᔪᓐᓇᖅᑐᑦ ᑕᒪᓐᓇᓗ ᐱᒋᐊᕈᑎᐅᕗᖅ. ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᑦ 

ᐃᖅᑲᓇᐃᔭᖅᐸᓪᓕᐊᕗᑦ ᓴᖅᑭᑎᑦᑎᒍᒪᓪᓗᑎᑦ ᖃᐅᔨᓴᕐᓂᕐᒧᑦ ᐱᓕᕆᐊᔅᓴᒥᑦ: ᐊᒪᕈᐃᑦ ᖃᐅᔨᓴᖅᑕᐅᓂᖏᑦ ᓄᐊᑕᐅᔪᑦ 

ᐱᓕᕆᐊᔅᓴᐃᑦ. ᐱᖃᓯᐅᑎᓪᓗᒍ ᑖᒃᑯᐊ ᐊᒦᕋᔭᐃᑦ ᐊᑭᖏᑦ, ᑖᒃᑯᐊ ᐊᖑᓇᓱᒃᑏᑦ ᐊᑭᓕᖅᑕᐅᖃᑦᑕᕈᓐᓇᓕᕋᔭᖅᑐᖅ 

ᖃᐅᔨᓴᕈᑎᖃᑦᑎᑦᑎᓂᖏᓐᓄᑦ, (ᓲᕐᓗ $300 ᐊᒪᕉᑉ ᓂᐊᖁᖓᓄᑦ). ᑖᒃᑯᐊ ᐊᒻᒪᕈᐃᑦ ᖃᐅᔨᓴᕈᑎᖏᑦ ᓱᓇᒃᑯᑖᑦ 

ᐅᕙᑦᑎᓐᓄᑦ ᑐᑭᓯᕚᓪᓕᑲᓐᓂᕈᑕᐅᒍᓐᓇᖅᑯᑦ ᐊᒪᕈᐃᑦ ᒥᔅᓵᓄᑦ.  

 

ᑕᐃᑲᓂ ᑳᓐᑐᐃᑐ ᑕᓯᖓᓂᑦ ᐅᑭᐅᖑᓚᐅᖅᑐᒥᑦ ᑐᑦᑐᑕᖃᐅᓚᐅᖅᑯᖅ ᐊᒻᒪᓗ ᐃᑉᐱᒋᔭᐅᓪᓗᑎᑦ ᐊᒪᕈᕐᓄᖅ. 

ᐊᐅᓪᓚᐅᖅᑎᑦᑎᔭᕆᐊᖃᖅᑯᒍᑦ ᐊᖑᓇᓱᒃᑎᓂᑦ ᓂᒋᖅᐸᓯᖓᓄᑦ ᐊᒪᕈᕐᓂᑦ ᑐᖁᕋᐃᔭᖅᑐᕐᓗᑎᑦ.  

 

ᑖᒃᑯᐊᓗ ᖃᑦᑏᓐᓇᕈᖅᐹᓪᓕᕐᓂᖓ ᐱᔾᔪᑕᐅᒍᓐᓇᕆᕗᖅ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ. ᑖᒃᑯᐊ ᑎᑳᒍᓪᓖᑦ ᐊᒻᒪ 

ᔫᓐᔨᐊᓐ ᑐᑦᑐᐃᑦ ᓱᒃᑲᔪᒃᑯᑦ ᐃᑳᖏᓐᓇᓲᖑᕗᑦ ᑕᐅᕘᓇ ᐃᓪᓚᐅᓕᑦᑑᖅ. ᐊᕐᕌᒍ ᒪᕐᕉᒃ ᐊᓂᒍᖅᑐᒥ ᐊᒻᒪᓗ 15-20 

ᐊᕐᕌᒍ ᐊᓂᒍᖅᑐᑦ, ᐅᓂᒃᑳᖅᑕᖃᐅᒻᒪᕆᓚᐅᖅᑯᖅ ᑖᒃᑯᐊ ᑐᑦᑐᐃᑦ ᐃᒪᒃᑯᑦ ᐃᐱᖃᑦᑕᕐᓂᖏᓐᓂᑦ. ᑖᒃᑯᐊ ᐸᖕᓃᑦ 

ᑐᖁᖃᑦᑕᓂᖅᓴᐅᕗᑦ, ᓯᕗᒃᑲᑕᖅᑎᐅᓂᖏᓐᓄᑦ ᐊᒻᒪᓗ ᓯᑯᒃᑯᑦ ᐃᒫᖃᑦᑕᒐᔪᑦᑐᑎᓪᓗ.  

 

ᑖᒃᑯᐊ ᖁᕐᓗᖅᑐᖅ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐊᒥᓱᕈᕆᐊᕆᓚᐅᕆᕗᑦ ᖃᑦᑎᐅᓂᖏᓐᓂᑦ ᑖᒃᑯᐊ ᐊᖤᐃᑦ 

ᐊᖑᓇᓱᒃᑕᐅᒍᓐᓇᖅᑐᑦ ᓂᕕᖓᑖᖏᓐᓂᑦ. 

ᐃᖃᓗᑦᑑᑦᑎᐊᖅ ᖃᐅᔨᓴᐃᓂᖃᖅᑯᖅ ᖃᐅᔨᓴᓱᑦᑐᑎᑦ ᑖᒃᑯᐊ ᖃᑦᑎᐅᓂᖏᓐᓂᑦ ᐊᖤᐃᑦ ᑕᐃᑲᓂ ᑮᓪᓕᓂᕐᒥᑦ. 

ᓯᕗᓪᓕᖅᐹᒥ ᓇᓄᕐᒥ ᑕᑯᔪᖃᕆᐊᙵᓚᐅᖅᓯᒪᔪᖅ ᑕᐃᑲᓂ ᕈᐃᑦ ᕿᑭᖅᑕᖓᓂ 1979, ᑭᓯᐊᓂ ᑖᒃᑯᐊ ᐊᖤᐃᑦ 

ᑕᑯᔭᐅᒐᔪᓐᓂᖅᓴᐅᓕᖅᑯᑦ.  

ᐅᐃᒍᖓ I 

ᖃᓄᑎᒌᕐᓂᖓ ᑲᑎᒪᓃᑦ 

 

ᑖᒃᑯᐊ ᓯᕗᓪᓕᖅᐹᒥ ᑲᑎᒪᒋᐊᙵᐅᑎᑦ ᑕᐃᑲᓂ 2015 ᑎᑭᑦᑐᒍ 2016 ᑐᕌᒐᖃᓚᐅᖅᑯᑦ ᖃᐅᔨᒃᑲᐃᓂᕐᒥᑦ 

ᐱᕙᓪᓕᐊᓂᕆᓯᒪᔭᖓᓂᑦ ᖃᐅᔨᓴᕐᓂᐅᑉ ᐊᒻᒪᓗ ᐱᕙᓪᓕᐊᑎᑦᑎᓂᕐᒥᑦ ᐊᖑᓇᓱᓐᓂᕐᒧᑦ ᐊᐅᓚᑦᑎᓂᕐᒧᑦ 

ᐊᑐᓕᖁᔭᐅᔪᓂᑦ ᑖᒃᑯᓄᖓ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᒥᑦ, ᓴᖅᑭᑎᑦᑎᓂᒃᑯᑦ 

ᐊᔾᔨᒌᙱᑦᑐᓂᑦ ᐊᑐᓕᖁᔭᐅᓯᒪᔪᓂᑦ ᐊᑖᓂ ᐋᖅᑭᒃᑕᐅᓂᖏᑦ ᖃᑦᑎᐅᓂᖏᑦ ᖃᓄᐃᓕᖓᓂᖏᓐᓂ. 

 

• ᕿᑎᕐᒥᐅᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ (KRWB) ᐊᕐᕌᒍᑕᒫᑦ ᑲᑎᒪᕕᔾᔪᐊᕐᓂᖓ (AGM), 2015: 

ᐱᕙᓪᓕᐊᓂᖓᓄᑦ ᐅᓂᒃᑳᑦ ᐅᑭᐊᔅᓵᒃᑯᑦ ᐊᒥᓲᓂᖏᓐᓄᑦ ᖃᐅᔨᓴᓂᕐᒧᑦ 

• ᔭᓄᐊᕆ 11-13, 2016: ᐱᖃᑖ ᑲᑐᑎᔪᑦ ᑲᑎᒪᓂᐅᔪᖅ ᐃᖃᓗᑦᑑᑦᑎᐊᒥ, ᓄᓇᕗᑦ, ᐱᕙᓪᓕᐊᓂᖓᓄᑦ 

ᐅᓂᒃᑳᑦ ᐅᑭᐊᔅᓵᒃᑯᑦ ᐊᒥᓲᓂᖏᓐᓄᑦ ᖃᐅᔨᓴᓂᕐᒧᑦ 

• ᐄᐳᓗ 19, 2016: ᑎᑎᖅᑲᓕᐅᖅᑐᑎᑦ ᑲᑎᒪᖃᑎᒌᓐᓂᕐᒧᑦ ᑖᒃᑯᓂᖓ ᐃᖃᓗᑦᑑᑦᑎᐊᖅ ᐆᒪᔪᕐᓂᐊᑎᒃᑯᑦ 

ᑲᑐᔾᔨᖃᑎᒌᖏᑦ ᐊᒻᒪᓗ ᓄᓇᓕᐅᔪᑦ ᐃᖃᓗᑦᑑᑦᑎᐊᕐᒥ, ᐱᕙᓪᓕᐊᓂᖓᓂᑦ ᐅᓂᒃᑳᖅ ᐅᑭᐊᔅᓵᒃᑯᑦ 

ᖃᑦᑎᓂᐅᓕᕐᓂᖏᓐᓄᑦ ᖃᐅᔨᓴᐅᕈᑕᐅᔪᓂᑦ ᐊᒻᒪᓗ ᐅᖃᖃᑎᒌᒍᑎᑦ ᐊᖑᓇᓱᒍᓐᓇᓂᕐᒧᑦ ᐊᐅᓚᑦᑎᓂᕐᒧᑦ 

ᐸᕐᓇᐅᑎᒥᑦ ᐊᑐᓕᖁᔨᔾᔪᑕᐅᔪᑦ 

• ᐄᐳᓗ 28, 2016: ᑎᑎᖅᑲᓕᐅᖅᑐᑎᑦ ᑲᑎᒪᖃᑎᒌᓐᓂᕐᒧᑦ ᑖᒃᑯᓂᖓ ᖁᕐᓗᖅᑐᖅ ᐆᒪᔪᕐᓂᐊᑎᒃᑯᑦ 

ᑲᑐᔾᔨᖃᑎᒌᖏᑦ ᐊᒻᒪᓗ ᓄᓇᓕᐅᔪᑦ ᖁᕐᓗᖅᑐᖅ, ᐱᕙᓪᓕᐊᓂᖓᓂᑦ ᐅᓂᒃᑳᖅ ᐅᑭᐊᔅᓵᒃᑯᑦ 

ᖃᑦᑎᓂᐅᓕᕐᓂᖏᓐᓄᑦ ᖃᐅᔨᓴᐅᕈᑕᐅᔪᓂᑦ ᐊᒻᒪᓗ ᐅᖃᖃᑎᒌᒍᑎᑦ ᐊᖑᓇᓱᒍᓐᓇᓂᕐᒧᑦ ᐊᐅᓚᑦᑎᓂᕐᒧᑦ 

ᐸᕐᓇᐅᑎᒥᑦ ᐊᑐᓕᖁᔨᔾᔪᑕᐅᔪᑦ 

• ᕿᑎᕐᒥᐅᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ (KRWB) ᐊᕐᕌᒍᑕᒫᑦ ᑲᑎᒪᕕᔾᔪᐊᕐᓂᖓ (AGM), 2016: ᑭᖑᓪᓕᖅᐹᒥ 

ᖃᓄᐃᓐᓂᕆᔭᖏᑦ ᐅᑭᐊᓵᒥ 2015 ᐊᒥᓲᓂᖏᓐᓄᑦ ᖃᐅᔨᓴᓂᕐᒧᑦ ᐊᒻᒪ ᐱᕙᓪᓕᐊᓂᖓᓄᑦ ᐅᓂᒃᑳᑦ 

ᐅᑭᐊᔅᓵᖓᓂ 2016 ᖃᓄᐃᓕᖓᓂᖏᓐᓄᑦ ᖃᐅᔨᓴᓂᕐᒧᑦ 

ᑖᓐᓇ ᑭᖑᓪᓕᕐᒥ ᑲᑎᒪᓂᕆᔭᖓᓂ ᑕᐃᑲᓂ 2017-2018 ᖃᐅᔨᒃᑲᐃᔾᔪᑎᐅᓚᐅᖅᑐᑦ ᐆᒪᔪᕐᓂᐊᑎᒃᑯᑦ 

ᑲᑐᔾᔨᖃᑎᒌᖏᓐᓂᑦ ᐊᒻᒪᓗ ᓄᓇᓕᓐᓂ ᑖᒃᑯᓂᖓ ᑭᖑᓪᓕᖅᐹᒥ ᖃᐅᔨᓴᕐᓂᕐᒧᑦ ᓴᖅᑭᖅᑕᐅᔪᓂᑦ. ᑖᒃᑯᐊ ᓄᓇᐅᑉ 

ᓇᒦᓐᓂᖏᑕ ᓇᓗᓇᐃᕈᑎᖏᑦ ᓇᔾᔨᔪᑦ ᖃᑦᑎᐅᒻᒪᖔᑕ, ᓇᑭᙶᕐᓂᐅᔪᑦ ᓴᖅᑭᖅᑕᐅᓂᖏᑦ ᐊᑐᐃᓐᓇᑑᓪᓗᑎᑦ 2017. 

ᑕᐃᒪᐃᑎᓪᓗᒍ, ᓴᖅᑭᔮᖅᑎᑕᐅᔪᑦ ᖃᐅᔨᒃᑲᐃᒍᑕᐅᓚᐅᖅᑯᑦ ᐃᓄᓕᒫᓂᑦ ᐊᒻᒪᓗ ᐊᐅᓚᑦᑎᖃᑎᓂᕐᒧᑦ 

ᐱᓕᕆᖃᑎᒌᑦᑐᓂᑦ ᑖᒃᑯᓂᖓ ᖃᐅᔨᔭᐅᔪᓂᑦ.  

 

• ᒪᐃ 25, 2017: ᑐᓴᖅᑎᑦᑎᓂᖅ ᐃᖃᓗᑦᑑᑦᑎᐊᖅ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂᑦ. ᑭᖑᓪᓕᖅᐹᒥ 

ᖃᓄᐃᓐᓂᕆᔭᖏᑦ ᐅᑭᐊᓵᒥ 2015 ᐊᒥᓲᓂᖏᓐᓄᑦ ᖃᐅᔨᓴᓂᕐᒧᑦ ᐊᒻᒪ ᐱᕙᓪᓕᐊᓂᖓᓄᑦ ᐅᓂᒃᑳᑦ 

ᐅᑭᐊᔅᓵᖓᓂ 2016 ᖃᓄᐃᓕᖓᓂᖏᓐᓄᑦ ᖃᐅᔨᓴᓂᕐᒧᑦ ᐊᒻᒪ ᐱᕙᓪᓕᐊᓂᖓᓄᑦ ᐅᓂᒃᑳᑦ ᐅᐱᕐᖔᒃᑯᑦ 

ᖃᓄᐃᓕᖓᓂᖏᓐᓄᑦ ᖃᐅᔨᓴᕐᓂᐅᔪᓂᑦ 

• ᕿᑎᕐᒥᐅᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ (KRWB) ᐊᕐᕌᒍᑕᒫᑦ ᑲᑎᒪᕕᔾᔪᐊᕐᓂᖓ (AGM), 2017: ᑭᖑᓪᓕᖅᐹᒥ 

ᖃᓄᐃᓐᓂᕆᔭᖏᑦ ᐊᕕᑦᑐᖅᓯᒪᔪᒧᑦ ᑭᓪᓕᓯᓂᐊᖅᑕᐅᓯᒪᔪᑦ ᓇᓗᓴᐃᕈᑏᑦ: ᓇᔾᔨᔪᑦ ᖁᕝᕙᓯᓐᓂᖏᑦ, 

ᐅᑭᐊᔅᓵᒃᑯᑦ ᐊᒻᒪ ᐅᐱᕐᖔᒃᑯᑦ ᖃᓄᐃᓕᖓᓂᖏᓐᓄᑦ ᖃᐅᔨᓴᕐᓂᐅᔪᑦ, ᐊᒥᓲᓂᖏᑦ ᐊᕐᓇᓄᑦ ᐊᒻᒪ ᐊᖑᑎᓄᑦ 

ᐊᒥᓲᓂᖏᑦ 

• ᔭᓄᐊᕆ 24, 2018: ᑐᓴᖅᑎᑦᑎᓂᖅ ᖁᓪᓗᖅᑑᖅ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ, ᑭᖑᓪᓕᖅᐹᒥ 

ᖃᓄᐃᓕᖓᓂᖏᑦ ᖃᐅᔨᓴᓂᕐᒧᑦ ᐱᓕᕆᐊᒥᑦ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᖏᓐᓄᑦ (2015-2017 

ᐊᒥᓲᓂᖏᑦ ᒥᔅᓴᐅᓴᑦᑕᐅᔪᑦ ᐊᒻᒪ ᑭᓪᓕᓯᓂᐊᖅᑕᐅᓯᒪᔪᑦ ᐊᕕᑦᑐᖅᓯᒪᔪᒧᑦ ᓇᓗᓇᐃᕈᑏᑦ) ᐊᒻᒪ ᓯᕗᓂᔅᓴᒥ 

2018 ᖃᐅᔨᓴᓂᕐᒧᑦ ᐱᓕᕆᐊᓂᑦ. 

• ᔭᓄᐊᕆ 1, 2018: ᑐᓴᖅᑎᑦᑎᓂᖅ ᐃᖃᓗᑦᑑᑦᑎᐊᖅ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ, ᑭᖑᓪᓕᖅᐹᒥ 

ᖃᓄᐃᓕᖓᓂᖏᑦ ᖃᐅᔨᓴᓂᕐᒧᑦ ᐱᓕᕆᐊᒥᑦ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᖏᓐᓄᑦ (2015-2017 

ᐊᒥᓲᓂᖏᑦ ᒥᔅᓴᐅᓴᑦᑕᐅᔪᑦ ᐊᒻᒪ ᑭᓪᓕᓯᓂᐊᖅᑕᐅᓯᒪᔪᑦ ᐊᕕᑦᑐᖅᓯᒪᔪᒧᑦ ᓇᓗᓇᐃᕈᑏᑦ) ᐊᒻᒪ ᓯᕗᓂᔅᓴᒥ 

2018 ᖃᐅᔨᓴᓂᕐᒧᑦ ᐱᓕᕆᐊᓂᑦ. 

• ᔭᓄᐊᕆ 22, 2018: ᑐᓴᖅᑎᑦᑎᓂᖅ ᐃᖃᓗᑦᑑᑦᑎᐊᖅ ᓄᓇᓕᖓᓂ, ᑭᖑᓪᓕᖅᐹᒥ ᖃᓄᐃᓕᖓᓂᖏᑦ 

ᖃᐅᔨᓴᓂᕐᒧᑦ ᐱᓕᕆᐊᒥᑦ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᖏᓐᓄᑦ (2015-2017 ᐊᒥᓲᓂᖏᑦ ᒥᔅᓴᐅᓴᑦᑕᐅᔪᑦ 

ᐊᒻᒪ ᑭᓪᓕᓯᓂᐊᖅᑕᐅᓯᒪᔪᑦ ᐊᕕᑦᑐᖅᓯᒪᔪᒧᑦ ᓇᓗᓇᐃᕈᑏᑦ) ᐊᒻᒪ ᓯᕗᓂᔅᓴᒥ 2018 ᖃᐅᔨᓴᓂᕐᒧᑦ 

ᐱᓕᕆᐊᓂᑦ. 

ᑖᓐᓇ ᐱᖓᔪᐊᓐᓂ ᑲᑎᒪᓂᖓ ᐊᐅᔭᒃᑯᑦ ᐊᒻᒪᓗ ᐅᑭᐊᔅᓵᒃᑯᑦ 2018 ᑲᑎᒪᓂᐅᓚᐅᖅᑯᖅ ᕿᒥᕐᕈᓂᕐᒧᑦ ᐅᓂᒃᑳᓕᐊᓂᑦ, 

ᑐᒃᓯᕋᐅᑕᐅᓯᒪᔪᓂᑦ ᐊᐅᓚᑦᑎᓂᕐᒧᑦ ᐊᑐᓕᖁᔨᔾᔪᑎᐅᔪᓂᑦ, ᑐᓴᕆᐊᖅᐸᓪᓕᐊᓂᕐᒥᑦ ᐊᐅᓚᑦᑎᓂᕐᒧᑦ ᐱᓕᕆᖃᑎᒌᑦᑐᓂᑦ 

ᐅᖃᐅᓯᔅᓴᖏᓐᓂᑦ, ᐊᒻᒪᓗ ᐊᑐᓕᖅᑎᑕᐅᓪᓗᑎᑦ ᑖᒃᑯᐊ ᐊᑐᓕᖁᔨᔾᔪᑎᐅᓯᒪᔪᑦ ᐃᓚᖏᓐᓂᑦ ᐱᔪᓐᓇᕋᐃᒻᒪᑕ. ᑖᒃᑯᐊ 

ᑲᑎᒪᓃᑦ ᑖᒃᑯᐊᖑᓚᐅᖅᑯᑦ: 

• ᔪᓚᐃ 18, 2018: ᑐᓴᖅᑎᑦᑎᓂᖅ ᖁᓪᓗᖅᑑᖅ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ, ᑎᑳᒍᓪᓖᑦ ᐊᒻᒪ ᔫᓐᔨᐊᓐ 

ᑐᑦᑐᖏᓐᓄᑦ ᐊᐅᓚᑕᐅᓂᖏᓐᓄᑦ ᐊᑐᓕᖁᔭᐅᔪᑦ ᑐᓐᖓᓂᖃᖅᑐᖅ ᐅᓂᒃᑳᓂᑦ ᖃᐅᔨᔭᐅᔪᓂᑦ.  

• ᓯᑎᐱᕆ 28, 2018: ᑲᑎᒪᖃᑎᒌᓐᓂᖅ ᐊᐅᓚᑦᑎᓂᕐᒧᑦ ᐱᓕᕆᖃᑎᒌᑦᑐᓂᑦ ᐅᓂᒃᑳᑉ ᒥᔅᓵᓄᑦ, 

ᐃᓚᓕᐅᔾᔨᑲᓐᓂᖅᑐᑎᑦ ᓇᓗᓇᐃᖅᓯᒋᐊᒃᑲᓐᓂᕈᑎᓂᑦ, ᐊᒻᒪᓗ ᐅᖃᖃᑎᒌᓐᓂᖅ ᐊᐅᓚᑦᑎᔩᑦ 

ᐊᑐᓕᖁᔨᔾᔪᑎᖏᓐᓂᑦ.  


